
 ا لبقرۃ

 

ا ۱۸۶)سور ۃ

 

 (۱۸۸ت

ئم ۤ  لملججلم جى ضىطيذ ؗ﮽ ؠ فمكاشه ۙؗ ېث ؑئۈ۪ تي ڏشخ ﯀ؕڱته  ؠجى
صخ  تمث خج ضخمهى ٖسج جى ضخمهى نيث ۓمح  كملينخ تمى قممخم  تجي بىخيعيلخڗ

صخ خمت  ۆيج  ڐجى نيخيلط دؤ ئۆ ڴۈ جى؋ ۨ ڍعي ٹفخ ۆ 
له نه تمى ۏ ت صرؕ حي يريج محجحي  ىيج محمخج  طٺ  ۀۗجى جىلخ

 ٔصخ  حۗژث قىتم چسم خج خيؙ ﵋ۍ ث ﷿عيذ ضم صخ ٖجى نيخيل؈ئمؤ جىنم 
وَلاَ تاَکْلُوُْا امَْوَالکَُمْ بیَْنَکُمْ باِلبَْاطِلِ وَتدَْلوُْا بِھَآ الِیَ الحُْک اَمِ لتَِاکْلُوُْا  بيعيُضخڳ ئم 

َنتُْمْ تعَْلمَُوْنَ فرَِیقًْا مِ نْ امَْوَالِ   ۱۸۸الن َاسِ باِلاِْثمِْ وَا
رجمہ :

 

 ت

اور جب میرے بندے میری بابت آپ سے پوچھیں)تو آپ انہیں کہیں(کہ میں ان کے قریب  ❖

ہوں  جب کوئی مجھے پکارتا ہے تو میں اس کی پکار کو قبول کرتاہوں ،اس لیے لوگوں کو بھی چاہیے کہ 

 (۱۸۶ پر ایمان لائیں تاکہ وہ ہ ہدایت پائیں۔)وہ میری بات کو تسلیم کریں اور مجھ

تمہارے لیے حلال کردیاگیا ہے کہ روزوں کی رات میں اپنی بیویوں سے ہم بستر ہو) کیونکہ( وہ  ❖

تمہارے لیے لباس ہیں اور تم ان کے لیے لباس ہو ،تمہاری خیانتوں کا اللہ کو علم ہے پس اس نے تم 

معاف فرمادیا ۔اب تم)روزوں کی راتوں میں(اپنی بیویوں سے  پر نظر کرم فرمائی اور تمہارا قصور

ہمبستری کرو اور اللہ کی لکھی ہوئی چیز )یعنی اولاد( کو طلب کرو،تم )رات کو( کھاتے پیتے رہو یہاں 

تک کہ فجر کا سفید دھاگہ)رات کے(سیاہ دھاگے سے ممتاز ہوجائے، پھر روزہ کو رات تک پورا کرو 

   وقت بھی عمل زوجیت نہ کرو جب کہ تم مسجدوں میں اعتکاف بیٹھے ہو۔ اور اپنی بیویوں سے کسی

یہ اللہ کی حدیں ہیں )توڑنے کے ارادے سے( ان کے قریب بھی مت جانا، اسی طرح اللہ تعالیٰ 

 (۱۸۷لوگوں کے فائدے کے لیے اپنی آیتیں بیان کرتاہے تاکہ وہ )نافرمانی سے( بچیں۔)

مال ناجائز طریقے سے نہ کھاؤ اور نہ )بطور رشوت( وہ مال حاکموں اور آپس میں ایک دوسرے کا  ❖

 (۱۸۸تک پہنچاؤ تاکہ لوگوں کے مال کا کچھ حصہ تم جان بوجھ کر ظلم کے ساتھ ہڑپ کرجاؤ۔)

 تفسیر وتشریح:

 شخ﯀ؕڱته  ؠجى
یٰ کا ذریعہ ہے۔ امام الانبیاء   

ہ 
ل

اللہ کو کستوری  کا ارشاد گرامی ہے: روزہ دار کے منہ  کی بوصلى الله عليه وسلم روزہ قرب ا

سے زیادہ اچھی لگتی ہے کہ روزہ دار اللہ کا محبوب بن جاتا ہے اور محبوب کے عیب بھی محب کو ہنر نظر آتے 

یٰ کا تذکرہ کیا گیا اور بتایا گیا کہ جب بھی کوئی پکارنے والا مجھے 
ہ 
ل

ہیں۔ اس لیے روزوں کے حکم کے بعد قرب ا

 جواب دیتاہوں یعنی قبول کرتاہوں۔ پکارتا ہےتو میں اس کی پکار کو سن کر

اس آیت نے ان لوگوں کے نظریے کو غلط اور باطل قراردے دیا جن کا خیال یہ ہے کہ اللہ ہم گنہگاروں کی 

نہیں سنتا لہٰذا ہمارے لیے ضروری ہے کہ ہم کسی اللہ کے پیارے اور مقرب بندے کے وسیلے، واسطے اور 

 ۔طفیل سے اپنی حاجات اللہ تک پہنچائیں

یاد رکھیے! قبولیتِ دعا کےلیے ضروری اور لازم ہے کہ ان آداب اور ان شرائط کے ساتھ دعا مانگی جائے  

جو شرائط شریعت ِ اسلامیہ نے بیان فرمائے ہیں اور قبولیتِ دعا اللہ کی حکمت ومشیت پر منحصر ہے۔ سورۃ 

 میں اس کی وضاحت کی گئی ہے۔ ۴۱الانعام :

 ۤ لملججلم جى ضى
 میں سے دو شرطیں یہاں بیان فرمائی گئی ہیں ۔ ایک اللہ پر ایمان لانا جس طرح ایمان لانے کا شرائط د عا

 حق ہے اور دوسرے اللہ کی اطاعت وفرمانبرداری۔

لوگوں کو چاہیے کہ وہ میراحکم مانیں اورمیرا حکم یہ ہے کہ غائبانہ حاجات ومشکلات میں صرف مجھے پکاریں   

اور لوگوں کو چاہیے کہ میرے  ‘‘ۤ لملجججى’’اور میرے سوا کسی کی غائبانہ پکارنہ کریں۔اور مجھ ہی سے مانگیں 

 متعلق اس بات کا یقین کامل رکھیں کہ میں ہی ان کی دعائیں قبول کرنے کی طاقت رکھتا ہوں۔
  نختمى قممخم  تجي
ابتداء  میں رمضان کے روزوں میں افطاری کے بعد سونے سے پہلے پہلے کھانے پینے اور بیویوں سے   

مباشرت وجماع کی اجازت تھی، اگر کسی کی ایک مرتبہ آنکھ لگ گئی تو اس کے بعد کھانا پینا اور عورتوں کے 

سے مراد عورتوں سے  ‘‘كملي’’قریب جانا جائز نہیں تھا۔ اس آیت سے اس پابندی کو ختم کردیا گیا یہاں

 ہمبستری ہے۔

 سج ضخمهى ني
وقار اور  تمیں میاں بیوی کو ایک دوسرے کا لباس قرار دیا گیا ، جس طرح لباس انسان کے لیے عز 

سکون اواطمینان کا باعث ہوتاہے اسی طرح میاں بیوی میں سے ہر ایک دوسرے کے لیے عزت و وقار اور 

 سکون واطمینان کا ذریعہ ہے۔

 صخ ۆيج  ڐجى
اللہ ‘‘مْ کُ لَ  ہُ الل    بَ تَ ا کَ مَ ’’سے مراد صالح اولاد کی طلب وتلاش ہے۔ یہی نکاح کا اصل مقصد ہے  

یٰ پر ہے نہ یہ 
ہ 
ل

نے تمہارے لیے مقرر کیا ہے۔غور فرمائیے! اولاد کا دینا نہ دینا اس کا تمام تر انحصار تقدیر ا

 ہستی یاسر کاروغیرہ کا کوئی عمل داخل ہے۔تمہارے اختیار میں ہے اور نہ اس میں کسی دوسری 

  ىيج محم
سے مراد رات ہے۔ سحری میں ہر ممکن حدتک تاخیر اور  ؕيريج محج سے مراد صبح صادق اور 

 کا پسندیدہ عمل ہے۔صلى الله عليه وسلم افطاری میں حتی الوسع تعجیل کرنا امام الانبیاء 

 وَلاَ تاَکْلُوُْا امَْوَالکَُمْ بیَْنَکُمْ 
امرانتظامی ہے۔ کسی طور پر بھی ایک دوسرے کا مال حرام طریقے سے نہ کھاؤ اور نہ ہی حکام تک یہ تیسرا  

چوری،ڈاکہ مال بطورِ رشوت دو تاکہ رشوت دے کر اپنے حق میں فیصلہ کروالو اور بھائی کے حق پر قبضہ جمالو۔

ں سے کمائی ہوئی دولت زنی، ملاوٹ کرنا،رشوت،جھوٹے مدعی کی وکالت کی فیس اور دیگر غیرشرعی طریقو

 سب اس آیت کے تحت داخل ہیں۔

روزوں کے حکم کے ساتھ  اس آیت کولانے میں حکمت یہ ہے کہ روزوں سے یہ جذبہ پیدا ہوتاہے کہ اللہ  

سے ڈرکر اور اس کا حکم مان کر حلال چیزوں کے کھانے سے بھی بندہ رک جاتاہے پھر  اسی اللہ کا حکم مان کر حرام 

 ں نہیں رکتا؟چیزوں سے کیو

 

 حج میں تاخیر اور شیطان کے بہکاوے  

جب اسباب حج ہوں تو حج فرض ہوگیا، اب اس میں تاخیر نہیں کرنی چاہیئے۔ کیونکہ تاخیر کا نتیجہ یہ   

ہوگا کہ ہمیشہ ہمیشہ کے لیے آدمی حج سے رہ جائے گا۔ ہمت کرکے فورا حج کر لیا جائے، ورنہ شیطان ہمیشہ 

 دے گا کہ اب بیٹی کا نکاح، ابھی بیٹے کی شادی ہے، ابھی والدین کو حج کروانا ہے۔ کےلیے یہ چکر

جس پر حج فرض ہوا ہے اس کو پہلے کرنا ضروری ہے، والدین کو پہلے کروانا ضروری نہیں،  یادرکھیں! 

 نے بڑی سخت وعید ارشادصلى الله عليه وسلم اور جس پر حج فرض ہو، وہ اس کے باوجود حج نہ کرے تو اس پر نبی کریم

جو شخص حج فرض ہونے کے باوجود حج نہیں کرتا، ہماری کوئی ضمانت نہیں کہ وہ ’’فرمائی ہے۔ چنانچہ فرمایا:

 (۳/۲۹۳مصنف ابن ابی شیبہ:‘‘)یہودی ہوکرمرے یا عیسائی ہو کرمرے۔

تو فرض حج میں شیطان بہت روڑے اٹکاتاہے کہ تیرے دفتر کامسئلہ بن جائے گا ، تیری تو ابھی بچیاں  

بیٹھی ہیں، تیرے بچے جوان ہیں،تیرے تو والدین نے ابھی حج نہیں کیا، جب حج کرکے آجائے گا تو  جوان

فلاں گناہ تو چھوڑے گا نہیں تو حج کا کیا فائدہ؟طرح طرح کے وسوسے ڈال کر حج سے روکے گا۔ اس لیے 

 ۔ملے یا نہ ملےجب حج فرض ہوجائے تو فورا کرلو، یہ معلوم نہیں کہ آگے زندگی میں تمہیں مہلت 

َ  نْ عَ  ِ ا َ صَ  ہِ الل    لُ وْ سُ رَ  الَ قَ  الَ قَ ۃََؓرَ یْ رَ ھُ  یْ ب ِ  عَ نَ ا صَ ذَ اِ  مْ ل َ سَ وَ  ہِ یْ لَ عَ  ہُ ی الل   ل َ ل  مْ کُ  دِ حَ ا
ُ  ہ  امَ عَ طَ  ہ  مُ ادِ خَ  ِ وَ  دْ قَ وَ  ہ  بِ  اءَ جَ  م َ ث ُ اْ یَ لْ فَ  ہ  عَ مَ  ہ  دْ عِ قْ یُ لْ فَ  ہ  انَ خَ دُ وَ  ہ  ر َ حَ  یَ ل َ  نْ اِ فَ  لْ ک  امُ عَ الط َ  انَ ک
ِ  عْ ضَ یَ لْ لاً فَ یْ لِ ا قَھً وْ فُ شْ مَ  َ  ہ  نْ مِ  ہ  دِ یَ  یْ ف ْ ا َ  ۃً لَ ک َ وْ ا ْ ا  ۔)مسلم،مشکوٰۃ باب النفقات(نِ یْ تَ لَ ک

رجمہ

 

 :ت

نے ارشاد فرمایا، تم میں سے جب کسی کاملازم گرمی صلى الله عليه وسلم ابو ہریرۃ ؓ سے روایت ہے کہ رسول اللہ سیدنا

اور دھواں برداشت کرکے کھانا وغیرہ  تیار کرکے لائے تو اس شخص کو چاہیے کہ اُس ملازم کوبھی اپنے ساتھ 

ا نہ ہو، او
ل

ب

ر اگر کھانے کی چیز کم ہو تو بھی کم کھانے پر بٹھائے اورملازم بیٹھ کر کھالے۔ احساسِ کمتری میں مت

 ازکم ایک دو لقمے تو ضرور ہی اس کے ہاتھ پر رکھ دے۔

 تشریح:

نیت انسااس حدیث میں سوسائٹی کے کمزور افراد کے ساتھ حسن  سلوک اور روزمرہ کی عملی زندگی میں  

پ کی خدمت کےلیے انسان کی قدرکرنے کی تعلیم دی گئی ہے، بلاشبہ اللہ نے آپ کو یہ مرتبہ دیا ہے کہ آ

 خادم آپ کے حوالے کردیا ہے مگر اس کرم کا اثر یہ نہ ہونا چاہیے کہ آپ خود کو کوئی بڑی چیز سمجھنے لگیں اور

کھ درد کا احساس رکھتاہے وہ بھی عزت نفس رکھتا 
ُ
کی تحقیر کرنے لگیں،وہ بھی انسان ہے، آپ ہی کی طرح د

اس کے ساتھ انسانیت سے پیش آئیں اور اس کے ساتھ  ،کی قدرکریں ہے۔ اس پر ترس کھائیں ،اس کے کام

 ایسا سلوک  کریں کہ وہ احساس کہتری  کی بیماری میں مبتلا نہ ہو۔

نے ارشاد فرمایا: تمہارے یہ خادم تمہارے بھائی ہیں جن کو صلى الله عليه وسلم ابوذرؓ کا بیان ہے کہ رسول اللہ سیدنا 

جس کی ماتحتی میں اس کے بھائی کو دے دیا ہے تو اسے چاہیئے کہ وہ اللہ نے تمہارے ماتحت کردیاہے تو اللہ نے 

اُسی میں سے اُ س کو بھی پہنائے ، اور اس کو کسی ،ہ پہنتا ہےوجو خود کھاتا ہے اسی میں اس کو بھی کھلائے اور جو 

خود اس  یسی صورت حال سامنے آئے تو وہ  اس کی طاقت سے زیادہ ہو۔ اگر اایسے کام پر مجبور نہ کرے جو

 معاملے میں اس کی مدد کرے۔)بخاری، مسلم(

 علیؓ کا ارشاد ہے: سیدنا

کے آخری کلمات یہ تھے، نماز،نماز اور جو تمہارے ما تحت ہیں ان کے صلى الله عليه وسلم اللہ کے نبی  کہ 

 )الادب المفرد( ۔بارے میں اللہ سے ڈرتے رہو

  

زادی
ٓ
 حقیقی یوم ا

کا حق ادا ہوجاتاہے ؟ ہر گز ‘‘ یوم آزادی ’’دیکھ کر اور چھٹی مناکر کیا پاکستان کا پرچم لہرا کر ، فوجی پریڈ 

نہیں۔ آئیے اس دن کا حق ادا کیجئے اور عہد کیجئے کہ :ہم پاکستان کو ایمان، اتحاد اور تنظیم کےراہنما 

 اصولوں کی روشنی میں چلائیں  گے۔ ہم پاکستان  کو صحیح معنوں میں ایک اسلامی وفلاحی ریاست بنائیں

گے۔ ہم پاکستان میں نظام  قرآن وسنت کو عملی طورپر نافذ کریں گے۔ ہم پاکستان کو غیروں کی 

غلامی سے نجات دلا کر اسلام کا  حقیقی قلعہ بنائیں گے۔ ہم پاکستان میں لسانیت، فرقہ بندی اور باہمی 

رہیں۔ ہم اپنی  اختلافات مٹا کر سب سے پہلے مسلمان، پھر پاکستانی ہونے کے اصولوں پر کاربند

 آنے والی نسلوں کو ایک پرامن، محفوظ اور روشن مستقبل  دینے کےلیے جدو جہد کریں گے۔

جگہ ہمارا معاملہ دوسروں سے  اسکسی بھی ملک اور قوم کے لیے انتخابات ہمیشہ تاریخی ہوئے ہیں،

 ح نہیں جس طرح باقی دنیا میں ہوتیکچھ زیادہ ہی نرالا ہے۔ یہاں بھی انتخابات ہوئے ہیں مگر فضا بھی اُس طر

دیکھتے ہیں اور  میں باقی عالمہم  اور انتخابات کے بعد کے مراحل اور فضا بھی اسُ طرح نہیں جس طرح   ہے

 محسوس کرتے ہیں۔ 

ن اپنی تاریخ کے دوراہے پر کھڑا ہے لہذا ہم واقعی نیا پاکستان تعمیر کر رہے ہیں مگر یہ اس وقت پاکستا

 نہیں معلوم کہ مزید پستیوں میں گر جائیں گے کچھ بہتری بھی ممکن ہوگی؟

وز کا شکار ہے  اور پاکستان اپنے ابتدائی دور سے ہی مختلف اداروں کی طرف سے اپنی حدود سے تجا

بھگت رہا ہے۔ اب بھی الیکشن سے قبل، الیکشن کے دوران اور الیکشن کے بعد تمام مراحل  بھی ان کے نتائج

میں یہی مسائل نمایاں ہیں۔ اس صورتحال کے نتائج بھی ہم دیکھ رہے ہیں کہ ملک کی عمومی فضا پر جو تلخی 

کچھ ، گئی ہےچوراہوں کا موضوع بن ،پھیل گئی ہے اور بعض اداروں کے خلاف جس قسم کی گفتگو چوپالوں

 عرصہ قبل تک اس کا تصور بھی ممکن نہیں تھا۔

کا عفریت جس بری طرح دندناتا رہا، اُس سے کون  جس شخص سے میڈیا کا گلا دبایا گیا اور سنسر شپ

سی بہتری آئی اور بیرون ملک کون سا بہتر پیغام گیا؟ پابندیوں کی اس حبس زدہ فضا میں افواہوں کا بازار جس 

م رہا، اسُ سے ملک و قوم کا کیا فائدہ ہوا؟ اپنی ذاتی پسند و ناپسند کی خاطر اداروں کا وقار خاک میں تیزی سے گر

 بعض اداروں میں اعلیٰ سیٹوں پر تشریف فرما کیاملانا اور ملک و قوم کا مستقبل داؤ پر لگانا کون سی دانشمندی ہے؟ 

 انُ افراد  کا اداروں ن اداروں کی توہین نہیں؟ کیاامات اُ اقد،کچھ افراد کی بادی النظر میں خلاف آئین و قانون 

وں شخصی پسند و ناپسند کے لیے استعمال کرنا ریاستی   انِ کے خلاف غداری اختیارات کا غلط استعمال نہیں؟ کیاکو ی ُ

 کے مقدمے نہیں بنتے؟

دنیا میں جو  بعد کے الیکشن کے نام پر ہونے والے اقدامات کے ذریعے راس الیکشن کے ذریعے او

جگ ہنسائی ہوئی، وہ تو ہوئی مگر اس الیکشن کے ذریعے جو لوگ اقتدار کا محفوظ و مقدس لباس زیب تن فرمارہے 

ہیں ان کے لیے دعا ہے کہ اللہ تعالیٰ انہیں ملک و قوم کی بہتری کی توفیق عطا فرمائے اور ان کے ذریعے ہی سہی 

 م ملک و قوم کا بھلا ہو۔مگر اس مظلو

 زر سے لکھی جانے کے قابل ہیں مگر جو کام وہ کر رہے ہیں ان کے جو با
ِ
تیں وہ کر رہے ہیں، وہ آب

 قوم و پیش نظر مایوسی کے گہرے اندھیروں کے سوا کچھ نظر نہیں آتا۔ جو لوگ کل تک قاتل، ڈاکو اور دشمِ 

ری کے کرپٹ لوگوں کو اکٹھا بارگاہ میں حاضر ہوئے تو رشکِ ملائک بن گئے۔ ہر با وطن تھے، وہی آج ان کی

کرکے کون سا معرکہ سر انجام دیا جارہا ہے؟ کیا نااہل ترین صاحب کے جہاز اور ہیلی کاپٹر کو رکشا بنانے والوں 

کی منڈی فتح کرنے ‘‘ آزاد بندوں’’  ٹ مار کی کوئی بڑی ڈیل کی ہے؟ کیانے ان کے ساتھ قومی خزانے کی لو

 مغربی خرابیوں کے مجموعہ جن لوگوں کی زندگی ۔رات بدل دیے ہیںوالوں نے رشوت اور کرپشن کے تصو

انہوں نے کسی   ایک اسلامی اور مشرقی ملک و معاشرہ کی قیادت کے لیےکے عہد پر عالم بھر میں مشہور ہے کیا

لے ور  دراز ہیں اور بے شمار ڈرانے وادکردار کا کوئی نمونہ پیش کیا؟ غرض اندیشہ ہائے  قابلِ لحاظ تبدیلی

 سوالات ہیں مگر جواب ندارد۔

کتب صحاح و سنن میں حضرت ابو ہریرہ رضی اللہ عنہ سے مروی ایک حدیث نقل کی گئی ہے کہ 

میری امت کی ہلاکت قریش کے نوعمر اور نوخیز لونڈیوں کے ہاتھوں ہوگی۔ )نوخیز اور نو عمر ذہن ناتجربہ کار 

بھی بعض بڑے گھرانوں کے ناتجربہ کار لوگوں کے ہاتھوں خاکم  اب کا بھی غلغلہ ہے۔ کیا‘‘ یوتھ’’اور ہوتا ہے 

 ۔بدہن کوئی نیا حادثہ ہونے کو ہے؟ اللہ رحم فرمائے

اللہ تعالیٰ کے نزدیک مہینوں کی تعداد بارہ ہے جن میں سے چار حرمت والے ہیں۔ان مہینوں میں 

چونکہ ہر ایسا کام جو فتنہ و فساد اور امن عامہ کی خرابی کا باعث ہو ، بالخصوص ممنوع ہے، اسی لیےان مہینوں کو حرمت 

رروائی  کاجوابیلڑنے پر مجبور کریں تو پھر نوں کومسلماوالے مہینے کہا جاتا ہے۔ ہاں اگر کفار ان مہینوں میں بھی 

 درست ہے ۔ان چار حرمت والے مہینوں میں سے ایک اسلامی سن ہجری کا پہلا مہینہ محرم الحرام بھی ہے۔ 

 محرام الحرام کا روزہ اور اس کی فضیلت

تاریخ کو روزہ کا دس محرم الحرام کی  صلى الله عليه وسلم اس ماہ کو ایام بیض اور دیگر نفلی روزوں کے علاوہ آپ 

نے صحابہ کرام رضی اللہ عنہم اجمعین کو بھی اس مہینہ میں روزہ صلى الله عليه وسلم رکھنے کا عمل بھی منقول ہے اور آپ

 رکھنے کی ترغیب دی ہے۔

جب مدینہ تشریف لائے تو یہود کو عاشورا ء ) صلى الله عليه وسلم ایک حدیث شریف میں وارد ہے کہ نبی کریم 

چھا:یہ کونسا دن ہے جس کا تم روزہ رکھتے ہو۔ انہوں نے پوصلى الله عليه وسلم دس محرم ( کا روزہ رکھتے ہوئے پایا۔ آپ

نے کہا: یہ بڑا عظیم دن ہے۔ اللہ نے اس دن موسی علیہ السلام اور ان کی قوم کو نجات دی۔ فرعون اور اس کی 

قوم کو غرق کیاتو موسی علیہ السلام نے شکرانے کے طورپر روزہ رکھا ۔ اس لیے ہم بھی اس دن روزہ رکھتے ہیں 

السلام کے زیادہ قریب  علیہ وسلم نے فرمایا ہم تم سے زیادہ حق رکھتے ہیں اور موسی   کریم صلى الله علیہ۔ تو نبی

ي ه وسلم نے اس دن روزہ رکھا اور روزہ رکھنے کا حکم فرمایااور مزید ارشاد فرمایا: 
ہیں۔ لہذا رسول اللہ صلى الله عل

 ) صحیح مسلم(۔ ‘‘ہےکو مٹادیتےمحرم الحرام کے روزے پچھلے ایک سال کے گناہوں ’’

 بدعات وخرافات

شیطان  اس مہینے میں  لیکن قرآن و سنت کی تعلیمات سے کما حقہ لا علمی اور دین سے دوری کی بنا پر 

نے ہمیں مختلف قسم کی بدعات و خرافات میں مبتلا کر دیا ہے۔ چنانچہ ماہ محرم کا چاند نظر آتے ہی اہل بیت سے 

 سیاہ کپڑے زیب تن کر محبت کی بنیاد پر

ئ

سماں ۔نوحہ و ماتم  ہے کردیاجاتابلند وں کو ہیں ۔ سیاہ جھنڈ جاتے دی 

 جاتے ہیں ۔ لوگ ننگے پاؤں پھرتے ہیں۔۔چہرہ اور سینہ پیٹے جاتا ہے۔  ہے ہوتا

ئ

 پیاسا بھوکا گریبان چاک دی 



 
 
 

  

12 

 نہیں پہنتے۔ نوحہ اور مرثیے ۔ ننگے پاؤں پھرتے ہیں۔ گرمی ہو یا سردی، جوتاہےکو ترجیح دی جاتے  رہنے

پڑھتے ہیں۔ عورتیں بدن سے زیورات اتاردیتی ہیں۔ ماتمی جلوس نکالے جاتے ہیں۔ سیدنا حسین رضی اللہ 

کھیر ،چاول اور حلیم کی ،عنہ اور دیگر شہداءکی نیاز کا شربت بنایا جاتاہے۔ پانی کی سبیلیں لگائی جاتی ہیں۔حلوے 

 اسُے اہل علاقہ میں بانٹا جاتا ہے، نیز اس مہینے میں شادی و خوشی کی تقاریب کے دیگیں پکائی جاتی ہیں اور پھر

انعقاد کو معیوب سمجھا جاتا ہے۔ عورتیں قبرستانوں کی جانب نکل پڑتی ہیں۔ پھولوں اور اگربتیوں کے سٹال 

ے ہوکر شیرینی لگائے جاتے ہیں۔ قبروں کی لیپا پوتی شروع ہو جاتی ہے۔پھر مٹی ڈالنے کے بعد قبر پر کھڑ

تقسیم کی جاتی ہے اور کہا جاتا ہے اگر کوئی مٹی ڈالنے کے بعد شیرینی تقسیم نہ کرے تو قبر والے پر بوجھ رہتاہے 

مہینہ کے پہلے یہ کہا جاتا ہے کہ اس  نے بھی خیمے گاڑ رکھے ہیں،مثلاً  عقائد۔اس کے علاہ توہم پرستی اور باطل 

یا ناقص العقل ہوگی ۔ شادی ہوتو  ی سے حاجت پوری کرے گا تو اولاد منحوس دس دنوں میں اگر کوئی اپنی بیو

نہ مبارک ہوگی۔ یہ سب من گھڑت اور بدعات و خرافات پر مبنی افعال ہیں ۔جس کا قرآن و سنت اور دین 

 اسلام سے دور کا بھی کوئی واسطہ نہیں۔

 صدقہ وخیرات میں ایام کی تحصیص 

گھرانے جو ضروریات زندگی کا انتظام بھی بڑی مشکل سے کرپاتے ہیں وہ بھی ان  نویں اور دسویں محرم کو وہ 

دنوں صدقہ و خیرات میں بڑھ چڑھ کر حصہ لیتے ہیں۔ صدقہ و خیرات  یقیناً ایک بہت بڑا عمل اور باعث ثواب 

صدقہ یا خیرات کے  ہے، لیکن شریعت نے اس کے لیے مہینوں یا ایام کی تخصیص نہیں  کی، لہٰذا کسی بھی قسم کا

ایام کی تخصیص شریعت کے خلاف ہے۔ حضرت ابوہریرہ رضی اللہ عنہ نبی کریم صلى اللہ  اپنی طرف سے لیے

راتوں میں سے جمعہ کی رات قیام]عبادت[ ’’علیہ وسلم سے نقل کرتے ہیں کہ آپ صلى اللہ علیہ وسلم  نے فرمایا: 

 ‘‘مخصوص نہ کرو۔)اپنی طرف سے(لیے کے لیے اور دنوں میں جمعہ کے دن کو روزے کے 

صدقہ و خیرات کے لیے  ’’میں لکھتے ہیں: ۱۳۸ :مفتی رشید احمد گنگوہی رحمۃ اللہ علیہ فتاوی رشیدیہ 

 ۔‘‘ان ایام کی تخصیص اور یہ عقیدہ کہ اس روز زیادہ ثواب ملے گا گمراہ کن بدعت ہے

راہ ‘محرم کو صدقہ و خیرات کے حوالے سے سرفراز خان  صفدر رحمۃ اللہ علیہ نویں اور دسویں  شیخ 

حقہ کی طرف سے کوئی تعین نہیں۔  ایصال  ثواب کی خاطر صدقہ و خیرات  کے لیے شریعت’’لکھتے ہیں: ’ سنت

۔ لہٰذا ہمیں غیر کی مشابہت سے بچنے کے لیے ان دنوں کی بہ ‘‘اپنی طرف سے ایام کی تخصیص بدعت ہے

 کرنی چاہیے، تاکہ ہمیں ہمارے نیک اعمال کا پورا پورا بدلہ ملے۔نسبت دیگر ایام میں صدقہ و خیرات 

 پانی اور شربت کی سبیلیں

پیاسوں کو پانی اور شربت پلانا اگرچہ ایک عظیم صدقہ ہے، لیکن چونکہ یہ سبیلیں اس عقیدہ کی بنیاد 

ں تک کہ پینے کو بھی پانی نہیں دیا جا بند کر دیا گیا تھا، یہا ہیں کہ کربلا میں اہل بیت پر کئی دن پانی کو جاتیپر لگائی 

ت ہے جسے رہا تھا  اور اسی پیاس کی حالت میں وہ شہید ہوئے۔یہ جھوٹ پر مبنی من گھڑت اور خود ساختہ روایا

اشرف علی تھانوی رحمۃ اللہ علیہ  اصلاح حکیم الا مت مولانا کسی بھی عمل کے لیے بنیاد نہیں بنایا جا سکتا۔ 

شربت پلانا اپنی ذات کے اعتبار سے ایک مباح کام ہے ، کیونکہ جب پانی پلانے میں فرماتے ہیں: ۱۳۷ :الرسوم 

میں ثواب ہے تو شربت پلانے میں کیا حرج ہو سکتی ہے۔ مگر اس میں بھی اہل روافض کے ساتھ تشبہ اور رسم 

کہ شربت کی سبیلیں اس  کی پابندی ہے اس لیے اسے ترک کیا جانا چاہیے۔ دوسری خرابی اس میں یہ ہے

کہ حضرات شہدائے کربلا پیاسے شہید ہوئے تھے  اور شربت کو اس لیے تقسیم کیا  لگائی جاتی ہیںمناسبت سے 

جا رہا ہے تاکہ اُن کی پاس بجھے، تو قرآن و سنت کی رو سے یہ ایک باطل عقیدہ  اور شہدائے کربلا کی بے ادبی 

 لازم ہے۔ ہے، لہذا اس مفاسد کی وجہ سے احتیاط

 واقعہ کربلا اور الیکٹرانک میڈیا

عموماً اس مہینے میں سوشل میڈیا اور خصوصاًالیکٹرانک میڈپا اپنے چینلوں کی پبلسٹی اور ریٹنگ 

بڑھانے کے لیے قصداً و عمدا انتہائی مبالغہ کے ساتھ شہادت حسین  اور واقعہ کربلا کو بیان کیا جاتا ہے، جس 

بہت زیادہ آمیزش بھی ہوتی ہے، تاکہ ناظرین کے جذبات کو برانگیختہ کیا جا سکے میں اکثر اوقات جھوٹ کی 

حکیم اور انُہیں رلایا جا سکے اور یوں ہمارے سادہ لوح عوام بھی ٹی وی کے آگے زارو قطار رو رہے ہوتے ہیں۔

رد کرتے ہوئے  میں ان واقعات پر  ۱۳۹ :مولانا اشرف علی تھانوی رحمۃ اللہ علیہ اصلاح الرسوم الامت 

موسوم کی گئیں مظلومیت کی یہ داستانیں اور قصہ گوئیاں جو برسر بازار بیان  واقعہ کربلا سے عموماً ’’:فرماتے ہیں 

کی جاتی ہیں، یہ سب اہل بیت کی اہانت ہے۔ اس سے مقصود ہر سال غم کو تازہ کرنا ہوتا ہے جو کہ شریعت کے 

 ۔‘‘ میں ایک گمراہ قوم روافض سے مشابہت سے ہےخلاف ہے، نیز اس طرح کے قصے سننے سنانے

 ماتمی جلسوں میں شرکت

طف ماتمی جلوسوں میں شرکت کے لیے جاتے ہیں۔ مفتی رشید عام مسلمان  اس کے علاوہ 
ل

ب

ت
از راہِ 

میں فرماتے ہیں:ان دنوں مسلمانوں کی کثیر  ۳۹۳ / ۱ :احمد لدھیانوی رحمۃ اللہ اس حوالے سے احسن الفتاوی 

تعداد ماتم کی مجلس اور تعزیہ کے جلوس کا نظارہ دیکھنے کے لیے جمع ہوتی ہے، اس میں کئی گناہ ہیں، ایک یہ کہ 

اس میں دشمنانِ صحابہ اور دشمنانِ قرآن کے ساتھ تشبہ ہے۔ دوسرا گناہ اس میں یہ ہے کہ اس سے انُ کی 

عت بڑھتی ہے، لہذا حدیث کی رو سے جو شخص کسی قوم کی رونق اور تعداد بڑھانے کا باعث بنے گا رونق اور جما

وہ انُہیں میں سے ہو گا۔ تیسری بات یہ ہے کہ چونکہ یہ ماتمی جلوس شریعت کے خلاف اور گناہ کا کام ہے لہذا 

 اس کو دیکھنا بھی گناہ ہے۔

 ترکِ زینت اور شادی بیاہ کی تقریبات

 جانام میں ترک زینت اور شرعی حدود کے اندر شادی بیاہ کی تقریبات کو ترک نہیں کیاان ایا

چاہیے، کیونکہ جب ایک چیز اللہ تعالیٰ کی طرف سے اپنے بندوں کے لیے حلال کی گئی ہو اسُے اپنی طرف 

مولانا اشرف علی تھانوی رحمۃ اللہ علیہ  حکیم الامت ۔ اس حوالے سےجاسکتا ہے حرام  قرار دیا کیسے سے

ان ایام میں قصداً زینت ترک کرنا جس کو سوگ کہتے ہیں اور حکم اس کا شریعت میں یہ ہے کہ ‘‘فرماتے ہیں: 

عورت کو صرف خاوند پر چار ماہ دس دن یا وضع حمل تک واجع ہے اور دوسرے عزیزوں کے مرنے پر تین 

 ۔’’ب تیرہ سو سال کے بعد یہ عمل کرنا بلا شک و شبہ حرام ہےدن جائز ہے، باقی حرام ہے۔ سو ا

چونکہ شیعوں کے ’’میں فرماتے ہیں:  ۳۸۹ / ۱ :مفتی رشید احمد صاحب رحمۃ اللہ علیہ احسن الفتاوی 

نزدیک یہ مہینہ منحوس ہے اس لیے وہ خوشی کی تقریبات کا انعقاد نہیں کرتے، مگر ہمارے نزدیک یہ مہینہ اور 

ہے تو ہمیں  اس میں نیک کام اور )شرعی حدود کے اندر( شادی بیاہ کی تقریبات کا بھرپور انعقاد کرنا دن افضل 

 ۔‘‘چاہیے اور اس مہینے میں شادی کرنے سے برکت ہو گی

 غیر شرعی افعال سے اجتناب

نہ عام طور پر گانے بجانے وغیرہ سے بھی اسی مہینہ میں پرہیز کیا جاتا ہے، حالانکہ گانے بجانے 

صرف اس مہینے میں بلکہ سال کے بارہ مہینے اور ہر وقت حرام ہیں۔ صرف اسی مہینہ میں غیر شرعی افعال کو 

 ترک کرنا رافضیت کے بڑے گہرے لیکن غیر محسوس اثر کا ہی نتیجہ ہے۔

 دسویں محرم کو عام تعطیل کے نقصانات

نکہ ایک طرف گناہوں سے  لبریز  کیو ،اس دن کو  سرکاری سطح پر عام تعطیل بھی نہیں ہونی چاہیے

 کوان ماتمی جلوسوں کی وجہ سے ملک کی معیشت 

قابل تلافی نقصان پہنچتا ہے اور بڑے تعجب کی بات ہے کہ اس نقصان کو بغیر کسی معقول وجہ کے  نا

ہر سال برداشت بھی کر لیا جاتا ہے اور دوسری طرف مسلمانوں کو عام تعطیل کی وجہ سے اپنے فرصت کے 

 قات کو مشغول بنانے کے لیے ان ماتمی جلسوں میں شرکت کا موقعہ مل جاتا ہے۔او

 خلاصہ

لہذا ہمیں اس مہینہ کی مناسبت سے مسنون اعمال کو بجالانے کا اہتمام اور ساتھ ہی ہر قسم کی گمراہی  

فات پر عمل کرتے کے کاموں سے اجتناب کرنا چاہیے۔کہیں ایسا نہ ہو کہ ہم نیکی سمجھ کر ان تمام بدعات و خرا

رہیں اور آخرت میں اللہ تعالیٰ کے حضور شرمندگی کا سامنا کرنا پڑے۔اللہ تعالیٰ ہمیں قرآن و سنت کے 

 مطابق عمل کرنے کی توفیق عطا فرمائے۔

  

  

 بڑے لوگوں کی بڑی باتیں

 ہیں۔اگر کسی جگہ سے انصاف رخصت ہوجائے تو جنگل کیا، ہنستے بستے شہر بھی ویران ہوجاتے  •

ہ اللہ علیہ (

ب

ي
م
ح
 ) حضرت بایزید بسطامی ر

 دانتوں کی چھری ہر وقت زبان پر تیز رہتی ہے لیکن وہ محض نرمی سے اپنا بچاؤ کر لیتی ہے۔ •

 ) ڈپٹی نذیر احمد(

 ہنسنا ہے ، تو اپنے آپ پر ہنسو۔ رونا ہے ، تو اس دن پر رو جو کوئی نیکی کیے بغیر گزر گیا ۔ •

 )اشفا ق احمد(

 ، اسے انجام دینے والے کےلیے بھلا ہوتا ہے اور دوسروں کی بھلائی کا سبب بھی بنتا ہے۔اچھا عمل •

 ) حکیم محمد سعید شہید(

مصیبت کے وقت دو نئی باتیں معلوم ہوتی ہیں، اول یہ کہ آپ کے کتنے سچے دوست ہیں، دوسری یہ  •

 کہ کتنے لوگ آپ کے نئے دوست بننا چاہتے ہیں ۔ )احمد ندیم قاسمی(

یہ امت خیرامت ہے ، صرف اپنے ہی لیے نہیں عالم انسانیت کی فیض رسانی اور بھلائی کے لیے پیدا کی 

اس مقصد وجود کو یہ امت اس وقت تک پورا کرتی رہے گی جب تک اس میں تین  حدیث کی رو سے گئی ہے۔

 بنیادی جو ہرپائے جاتے رہیں گے۔

َ ذَ إِ  ُ  انَ ا ک َ وَ  مْ کُ ارَ یَ خِ  مْ کُ ءُ ارَ مَ ا ُ وَ  مْ کُ ا ئَ حَ مَ سُ  مْ کُ ا ئُ یَ نِ غْ ا  رُ ھْ وَظَ  مْ کُ نَ یْ ری  بَ وْ شُ  مْ کُ رُ وْ مُ ا
 ْ َ ال َ ذَ اِ ا وَ ھَ نِ طْ بَ  نْ مِ   مْ کُ ل َ  ر  یْ خَ  ضِ رْ ا ُ  انَ ا ک َ وَ  مْ کُ ارَ رَ شِ  مْ کُ ائُ رَ مَ ا َ خَ بُ  مْ کُ ائُ یَ نِ غْ ا  مْ کُ ـائَ ل
ُ وَ  ِ ل  اِ  مْ کُ رُ وُ مُ ا ْ  نُ طْ بَ فَ  مْ کُ ائِ سَ ی ن َ ال  ۔)ترمذی، مشکوۃ(اھَ رِ ھْ ظَ  نْ مِ  مْ کُ ر  ل َ یْ خَ  ضِ رْ ا

جب تمہارے حکمراں اچھے کردار کے لوگ ہوں اور تمہارے خوش حال لوگ فیاض ہوں توایسے دور میں ’’ 

 تمہارے لیے زمین کی پیٹھ زمین کے پیٹ سے بہت بہتر ہے۔

اور تمہارے اور جب تمہارے حکمران بد کردار لوگ ہوں اور تمہاری سوسائٹی کے مال دار لوگ بخیل ہوں 

 ‘‘معاملات بیگمات کے حوالے ہوں تو پھر زمین کا پیٹ ، زمین کی پیٹھ سے تمہارےلیے بہت بہتر ہے۔

  بھی۔ر رہتی زندگی تک کےلیے روشن ہدایتتنبیہ بھی ہے تعلیم   بھی او اس حدیث میں امت کی 

 امت کی قیادت صالح اور باکردار لوگوں کے ہاتھوں میں ہو۔(۱) 

 ثروت سخی اورفیاض ہوں اور ان کی دولت صرف ذاتی عیش وعشرت کےلیے نہ (۲) 
ِ
امت کے اصحاب

ہو بلکہ امت کے گرے پڑے لوگوں کو اونچا اٹُھانے ،امت کے اجتماعی فلاح کے کاموں کو پورا کرنے اور 

لی د کشادہ امت کی ملی ضرورتوں کےلیے ہو اور وہ امت کے مسائل میں نہ صرف جذباتی دلچسپی لیتے ہوں بلکہ

 اور اور فراخ دستی سے اپنی دولت بھی صرف کرتے ہوں۔

اور تیسری بات یہ کہ امت کے اجتماعی مسائل باہمی مشورے سے طے پاتے ہوں اور اس کانظام  (۳) 

 زندگی جمہوری اور شورائی ہو ، کسی ایک فرد ، خاندان یاگروہ کی آمریت امت پرمسلط نہ ہو۔

اورباکردار قیادت کی اہمیت یہ ہے کہ اصحاب اقتدار اگر صالح اور باکردار ہوں اجتماعی زندگی میں صالح 

 اقتدار کی پیروی ایک فطری اور 
ِ
تو پورا سماج چارونا چارپاکیزہ اور صالح بن جاتا ہے اور بنا رہتاہے ، اصحاب

َ ’’قدرتی امر ہے۔ مشہور مقولہ ہے۔ کے طریقے پر  ںحکمرانولوگ اپنے ‘‘مْ ھِ کِ وْ لُ مُ  نِ یْ لی  دِ عَ اسُ لن َ ا

 ہوتے ہیں۔

قیادت واقتدار امت کے پاس ایک بڑی امانت ہے وہ امت زندہ اور بیدار ہے جس میں یہ شعور  

پایاجائے کہ یہ امانت انہی کے حوالے ہونی چاہیئے جو اس کے اہل ہوں اور جو اپنے اجتماعی معاملات کے لیے 

 افراد منتخب کرسکتی ہو۔ صرف اتنا ہی نہیں بلکہ اگر کچھ اپنے میں سب سے بہتر اور سب سے اعلیٰ کردار کے

بدکردار اور بداطوار دھوکہ دھاندلی سےبرسراقتدار آنے کی چالیں چلنا چاہتے ہوں تو امت ان کی چالوں کو 

 سکتی ہو اور ان کے عزائم کو ناکام کرکے ان کو بے اثر بناسکتی ہو۔کربروقت سمجھ کر ان کا توڑ 

گا تو پوری قوم میں صالحیت اور حسن کردار کی روح جاری وساری ہوگی لیکن صالح اقتدار کو اقتدار صالح ہو

اپنے میں سے ابھارنااور صالح افراد کو قیادت کے منصب تک پہنچانا بھی ا مت کاکام ہے اور یہ عظیم فریضہ 

اس کے لیے مسلسل ہے اور   اورجوش وہوش کے ساتھ انجام دیناامت کو بڑی بیدار مغزی، زندہ دلی، لگن

فکر مندرہنا ہے۔قیادت سونپ کر احتساب سے غافل ہوجانا بھی خطرناک ہے اس لیے کہ اقتدار آدمی کو غلط 

راہ پر لگانے کےلیے مسلسل خاموش سرگرمی جاری رکھتا ہے۔ اللہ تعالیٰ نے قرآن میں صالح اقتدار کی امانت 

َ  مْ کُ رُ مُ اْ یَ  ہَ الل    ن َ اِ  تاکید ی انداز اختیار فرمایا ہے۔ اس کے اہل اور لائق اصحاب کو سونپنے کے  لیے بڑا  نْ ا
ْ وْ  د ُ و َ تُ  َ ا ال َ ل   اِ  تِ ن  م   ا  (۵۸)النساء :اھَ لِ ھْ ی ا

ان لوگوں کے حوالے کرو، جو ان کے اہل  (اعتماد کی ذمہ داریاں)بلاشبہ اللہ تم کو حکم دیتاہے کہ اپنی امانتیں ’’

 ‘‘ہوں (یعنی امین)

غیر معمولی تاکیدی انداز ہے۔ امانات ‘‘ حکم دیتا ہے’’ تاکید کے ساتھ اللہ کا یہ ارشاد  کہ وہ تمہیں کی ن َ اِ حرف 

سے مراد معاشر ےمیں ہر سطح پر اعتماد کی ذمہ داریاں ہیں، معاشرے میں ہر سطح پر سربراہی، 

 امین ہوں اور ان ذمہ ہنمائی کی ذمہ داریاں ان لوگوں کے سپرد کی جائیں جواقیادت،سرداری،حکمرانی اور ر

 داریوں کا حق اداکرنے کے اہل ہوں۔

اس غیر معمولی تاکید کا مطلب یہ ہے کہ اپنے معاملات اور اہم ذمہ داریاں اہل ترلوگوں کے حوالے  

 عمل نہیں ہے جس کےلیے امت سے کوئی سفارش کی جارہی ہو، بلکہ اللہ صاف صریح کرنا، عام قسم کا مستحسن

اس معاملے کو افراد کی مرضی پر نہیں چھوڑا ہے کہ اگر وہ ایسا کریں گے تو اچھے نتائج پائیں حکم دے رہا ہے۔ 

گے بلکہ اس کی تعمیل ان پر واجب ہے وہ ایسا کرنے کے پابندہیں۔ اللہ کا تاکیدی حکم ہے کہ وہ قیادت اور 

، اور بے توجہی اللہ وائیمیں سہل انگاری ، غفلت ، لاپر حکومت اہل ترلوگوں  کے حوالے کریں، اس معاملہ

 کے صریح حکم کی خلاف ورزی ہے۔

 نے تنبیہی انداز میں ارشاد فرمایا:صلى الله عليه وسلم کرتے ہوئے اللہ کے رسول اللہ  اس امانت کی تشریح وتوجیہہ 

 ۔‘‘جب امانتیں ضائع کی جانے لگیں توقیامت کا انتظار کرو’’

 جب حکومت اور سرداری نااہلوں کے سپر د کی فرمایا ؟امانت ضائع کرنا کسے کہتے ہیںصلى الله عليه وسلم کہاگیا یارسول اللہ

 جانےلگے تو قیامت کا کاانتظارکرو۔ )بخاری بروایت ابوہریرۃ ؓ(

کا صاف صاف مطلب یہ ہے کہ امت اس معاملے میں کبھی لاپروائی ، بے تعلقی اور  ان تاکیدی ہدایت 

نظام سنبھالنے کا ڈھانچہ سمجھ کر غیر اہم نہ سمجھے بلکہ اس معاملہ  یبے فکری اختیار نہ کرے، اس کو محض دنیاو

میں ذہن وفکر بھی لگائے اور عملاً دلچسپی بھی لے اور چاق وچوبند رہ کر پوری کوشش کرے کہ اقتدار اہل اور 

نہ کر  صالح لوگوں کےہاتھ میں پہنچے ۔ کہیں بے کردار اور مکار افراد اپنی سازشوں سے اس پر ناجائز قبضہ

بیٹھیں  اور امت کی بے پروائی، بے تعلقی اور سادہ لوحی سے کہیں یہ عظیم امانت نااہلوں کےہاتھ میں نہ پہنچ 

 خ پر چل پڑے گی، اور پھر رنج، افسوس،ماتم اور شکوؤں اور 
ُ
جائے، ورنہ پورے نظام اجتماعی کی گاڑی غلط ر

 گی۔  ملامتوں کی کوئی مقدار بھی اس کو بریک نہیں لگا سکے

دوسری خوبی جو امت میں مطلوب ہے وہ یہ کہ امت کے اصحاب ثروت ،اللہ کی دی ہوئی دولت کو اللہ کا  

انعام سمجھیں،وہ ذاتی عیش وآرام میں پڑکر محض دادِعیش دینے کےلیے اس کو استعمال نہ کرنے لگیں کہ ذاتی 

گرے پڑے لوگوں کے  لیے وہ بخیلی عیش وعشرت کےلیے تو وہ فیاضی دکھائیں اور امت کی ضروریات اور 

دکھائیں۔ ملت کے تعلیمی ادارے ،تربیتی تنظیمیں مالی وسائل نہ پاکر دم توڑ رہی ہوں، امت کے نادارنانِ شبینہ 

ں اور اہل دولت اپنے عیش وعشرت میں  مگن ہوں، اور کو محتاج ہوں، وسائل رزق کے لیے ترس رہے ہو

شبہ امت کے لیے  میں ڈالنے کو تیار نہ ہوں،یہ صورتِ حال بلااپنے دسترخوان کے ریزے بھی ان کے حلق

 ثروت ودولت کے لیے بھی عبرتناک تباہی ہے۔ امت کے بدترین زوال کا و
ِ
قت ہے مگر خود اصحاب

دولتمندوں کی عزت وعظمت ملت  کی عزت وعظمت سے وابستہ ہے۔ امت کے زوال کے اسباب اپنے 

راضی رہ کر اگر وہ اس غلط فہمی میں مبتلا ہیں کہ وہ اسی طرح داد عیش  ہاتھوں فراہم کرکے امت کے زوال پر

 فکری گمراہی میں مبتلا ہیں۔ دیتے رہیں گے تو وہ سخت

حقیقت یہ ہے کہ ان کی عزت ملت کی عزت میں ہے، ان کی عظمت وسربلندی جو کچھ ہے ملت کے دم  

 سے ہے۔ 

 فرد قائم ربط ملت سے ہے تنہا کچھ نہیں

 دریا میں اور بیرون دریا کچھ نہیںموج ہے 

ملت زوال پذیر ہوئی تو وہ ہرگز عزت نہ پاسکیں گے بلکہ انتہائی عبرتناک ذلت اور تباہی سے دو چار ہوں 

گے۔ ان کا اپنا بھلا اسی میں ہے کہ ملت کو سربلند رکھنے کے لیے اپنی تجوریوں کا منھ کھول دیں ۔ اپنے عیش 

دونوں ہاتھوں سے اپنی دولت یں، بلکہ ضرورت ہو تو پھاڑ کر پھینک دیں اور وعشرت کی فہرستیں مختصر کرد

لٹائیں کہ ملت کے اجتماعی مسائل حل ہوں ، ملی ادارے اور ملی نظم مضبوط ہو اور مالی وسائل کی کمی سے  ملت پر

 اس سخاوت ملت کا کوئی کام ہرگز نہ رکے ، ملت کی سربلندی ملت کے اصحاب ثروت کی سربلندی ہے۔ اور پھر

اور فیاضی کا جو صلہ حشر کے میدان میں ملنے والا ہے اس کے توتصوّ رہی سے روح جھوم اٹھتی ہے۔ تصور تو کیجئے 

نور برس رہا ہوگااور ان خوش نصیبوں کےا گٓے اور دائیں نور پران شاداب اور خوش وخرم چہروں کا جن 

 دوڑرہا ہوگا۔  جیسا کہ سورۃ حدید میں ہے۔

جوہری خوبی جو امت کی زندگی میں مطلوب ہے وہ یہ ہے کہ ملت میں جمہوری اور شورائی نظام تیسری  

ہو۔ ان پر کسی کی ا مٓریت مسلط نہ ہو، نہ کسی شخص کی، نہ کسی خاندان کی، نہ کسی گروہ کی بلکہ  ان کے اجتماعی 

 کا نظام جمہوری اور امورصلحاء امت اور اصحاب فکر ونظر کے باہمی مشورے سے طے ہوں ان کی زندگی

 شورائی نظام ہو۔

پھر اس حدیث میں ایک اور واضح اشارہ بھی ہے ،امت کی تباہی اور زوال کی جو باتیں  

نے گنائی ہیں ان میں ایک بات یہ بھی ہے کہ تمہارے اجتماعی امور عورتوں کے ہاتھوں میں صلى الله عليه وسلم نبی

عی اور سیاسی معاملات کی سربراہی مردوں دور عروج کےلیےناگزیر ہے کہ اجتما ہوں۔ اس سےمعلوم ہوا کہ

 کےہاتھوں میں ہو اور شورائی نظام کے تحت امور انجام پائیں۔

آمر یت اقتدار کی بدترین شکل ہے جو اللہ تعالیٰ کسی قوم پر سرزنش کے طور پر مسلط کرتاہے ۔ 

 طے ہوتے ہیں۔اسلامی معاشرے کا تو بنیادی وصف ہی یہ ہے کہ ان کے معاملات باہمی مشورے سے 

َ وَ    اور وہ اپنے معاملات باہمی مشورے سے چلاتے ہیں۔۔مْ ھُ نَ یْ ری  بَ وْ شُ  مْ ھُ رُ مْ ا
۔ جومعاملات جتنے افراد سے متعلق  عی معاملات میں ہرسطح پرناگزیر ہیںیہ باہمی مشورے اجتما

ہوں، ان میں سب کی رائے لینا ایک فطری تقاضا پورا کرنا ہے ۔اپنے معاملے اور مفاد سے ہر ایک کو قدرتی 

اور ذاتی دلچسپی ہوتی ہے اور وہ اپنی ذاتی دلچسپی کی خاطر اپنے مفاد کے لیے برابر فکرمند بھی رہتا ہے اور نئی نئی 

ہے۔ ایک فرد نہ سب کے مفاد کو پیش نظر کرسکتا ہے اور نہ ذاتی اغراض سے بلند ہونے کا راہیں بھی سوچتا 

اس کےبار ے میں مستقل اطمینان کیا جاسکتاہے، اور نہ ایک فرد میں یہی صلاحیت ہوسکتی ہے کہ وہ بیک 

جذبات سے خود کو وقت ہرہر پہلو پروسعت کے ساتھ نگاہ رکھ سکے ، اور جانب داری یا کبر ونخوت جیسے ناپاک 

پاک رکھ سکے۔ اور ان گھٹیا جذبات سے سماج میں جو فساد پھیل سکتاہے اور ظلم وزیادتی کی جو راہ کھل سکتی ہے 

 آمریت تو کبھی کوئی خدا ترس نہ آمریت کے مسلط ہونے پر راضی ہوسکتاہے اور نہ۔وہ بھی نگاہ میں رہے 

 لعنت کو پسند اور گوارا کرسکتا ہے۔ جیسی

جیسے بے مثال اور عظیم ترین شخص کو بھی ہدایت کی گئی کہ  صلى الله عليه وسلم وجہ ہے کہ رسول  یہی

تک کےلیے زندگی کے تمام معاملات میں  دنیامسلمانوں سے معاملات میں مشورہ لو، اس لیے کہ آپ رہتی 

 ع رسول ۔ سخت ترین نادان اور محروم ہیں وہ لوگ جو اتباہےنمونہ ہیں اور آپ کی پوری زندگی اسُوہ حسنہ 

کی راہ سے ہٹ کر خدا کی محبوبیت اور اس کی رضا کا دعویٰ کرتے ہیں یا ڈھونگ رچاتے ہیں۔ مسلمانوں  صلى الله عليه وسلم

کے مخلص سربراہ وہی ہیں او رملت انہی کی سرکردگی میں سربلندی اور عروج حاصل کرسکتی ہے جو جمہوری 

 میں پیروی رسول کی تڑپ ہے، اور اور شورائی نظام کے تحت ملت کی خدمت کرنا  چاہتے ہیں اور جن کےسینے

 ے انتخاب اور رضامندی سے قیادت کے منصب پرسرفراز ہو۔ریہ سربراہ  وہی ہوسکتا ہے جو باہمی مشو

پھر یہ قائد اور شوریٰ بھی مطلق العنان اور مختار کل نہیں ہیں کہ جو چاہیں باہمی مشورے سے فیصلہ 

ت  چلائیں بلکہ یہ سب بھی اس دین  اور قانون کے پابند ہیں کریں اور جس طرح چاہیں مسلمانوں کے معاملا

کی کامل پیروی کریں صلى الله عليه وسلم جس کا اللہ نے ان کو پابند بنایا ہے اور یہ سب مامور ہیں اس بات پر کہ یہ رسول 

وسنت  سے سند پکڑیں۔ اور  ناور اپنے ہر فیصلے کےلیے اپنے ضمیر اور مسلمانوں کو مطمئن کرنے کے لیے قرآ

 دین وشریعت کی ا تباع کریں بلکہ اتباع شریعت میں دوسروں کے لیے نمونہ پیش کریں کہ رسول کے خود بھی

 اسُوہ سے یہی تعلیم وہدایت ملتی ہے۔

الغرض یہ تین جوہری بنیادیں اگر ملت کی اجتماعی زندگی میں موجود ہوں تو وہ خود بھی عزت 

نیا بھی اس کے وجود سے فیضیاب ہوگی اور پورا انسانی وعظمت اور عروج وسربلندی کی زندگی گزارے گی اور د

 نےنہایت صلى الله عليه وسلم سماج خدا کی نازل کردہ ہدایات کی خیروبرکت سے مالا مال ہوگا، اسی حقیقت کو رسول اللہ

 بلیغ انداز میں یوں واضح فرمایا:

جود رہنا تمہارے توتمہارے لیے زمین کی پیٹھ زمین کے پیٹ سے بہتر ہے یعنی زمین کی پیٹھ پر تمہار ا مو’’

 ، تم بھی اپنی زندگی سے لطف  ہے اور دنیا کےلیے بھی باعث خیرلیے بھی باعث فخر اور باعث عزت وعظمت

ئم اندوز ہو، اوردنیا بھی تمہارے وجود کی بدولت خیروبرکت سے فیضیاب ہوگی ۔ تم دنیا میں اچھے اثرات قا

کے بلند  گے تو وہاں بھی سرخروئی اور رضائے الٰہی اور ایسی زندگی گزار کر جب خدا کے حضور پہنچو کرکے

 مقام پر سرفراز ہوگے۔

اس کے برخلاف اگرکبھی کسی دور میں بدقسمتی سے امت تین رسواکن اجتماعی برائیوں میں مبتلا ہوگئی تو  

 آجائے وہ اپنےلیے بھی باعث ننگ ہوگئی اور دنیا کے لیے بھی ناگوار بوجھ ۔خدا نخواستہ جب امت پر یہ روز بد

 تو اس قت اس کے لیے زمین کا پیٹ زمین کی پیٹھ سے بہترہوگا۔ وہ تین رسوا کن اجتماعی برائیاں یہ ہیں۔

 ت پر بد کردار اور بداطوار لوگ قابض ہوجائیں۔دامت کی قیا(۱)

 امت کے اصحاب دولت وثروت بخل اور کنجوسی میں مبتلا ہوجائیں۔(۲)

 اور امت کے معاملات کی باگ ڈور عورتوں کے ہاتھوں میں آجائے ۔ (۳)

لیڈر شپ ہمیشہ قوم کے اندر سے ابھرتی ہے۔ بدکردار قیادت کسی قوم میں اسی وقت ابھرتی 

ہےجب پوری قوم کا مزاج وعمل اس کے اُبھرنے کاموقع فراہم کرتاہے اور قوم اس احساس وشعور سے 

بھلائی ہی قابل قدرہے ، یہی وہ جو ہر ہے جس کی بنیا دپر کسی فرد کی قدرو قیمت  محروم ہوجاتی ہے کہ نیکی اور

قائم ہونی چاہیئے۔ نتیجہ یہ ہوتا ہے کہ خدا کی یہ ہدایت کہ اپنے اعتماد کی امانت اہل لوگوں کے حوالہ کرو، ان 

اا بدکرد ً

ب

لي
 ج
ی

ب

ت

 

ت

، اور جوڑ توڑ سے قیادت پر  ر لوگ اپنی عیاری، سازشااور بداطو ارکی نگاہ سے اوجھل ہوجاتی ہے 

قابض ہوجاتے ہیں، اور شرار کی قیادت اللہ کی طرف سے سرزنش بھی ہوتی ہے اور زوال اور رسوائی کی مہر 

برائی، ۔بے عملی اور برائیوں کے طوفان میں پھنس جاتی ہے ،اور علامت بھی۔  پھر پوری قوم گراوٹ، زوال

 لگتےہیں کہ اب سماج کے تی ہے اور اچھے اچھے دانشوریہ کہنےجاانتہائی تیز ہو رگراوٹ  اور کرپش کی رفتا

سدھرےنے کی کوئی امید نہیں اب تو تباہی اس کےلیے مقدر ہے ۔ اس لیے کہ برائیوں کو پھلنے پھولنے 

  فراہم ہوجاتے ہیں۔ئلکےلیے اقتدار کے مضبوط ہاتھ اور اقتدار کے سارے طاقتور وسا

ف رسولؐ نے ارشاد فرمایا ہے۔ وہ یہ کہ اصحاب دولت وثروت خدا کے دوسری اجتماعی  برائی جس کی طر 

عطاکردہ مال کو اپنی ذاتی عیش پرستی میں بے دریغ صرف کرنے لگتے ہیں، رنگ رلیاں منانے اور عیش 

 ہی ان کا مقصد زندگی بن جاتا ہے، اس سے اونچا کوئی مقصد ان ت کے سامان مہیا کرکے داد عیش دیناوعشر

 رہتا، سماج کے ناداروں ،کمزوروں اور گرے پڑے لوگوں کےمسائل سے انہیں قطعاً دلچسپی کے سامنے نہیں

نہیں رہتی ۔ وہ ان کےد کھ درد کی صدا سننے کےلیے تیار ہی نہیں ہوتے، وہ ان سے قریب ہو کر ان کے 

تے ہیں، ٹوٹے دل کی دھڑکن پر کان لگانے کی فرصت ہی نہیں پاتے، ان کے سامنے بڑے بڑے منصوبے ہو

کسی اجتماعی، فلاحی  اور عوامی بہبود کے کام پر ان کی دولت کا کوئی حصہ صرف نہیں ہوتا، ناداروں ، غریبوں ، 

 ذاتی سہولتوں  کے لیے مصیبت کے ماروں کے مسائل سن کر وہ نہ اپنے عیش کو مکدرکرنا چاہتے ہیں اورنہ اپنی

دینے کے لیے ان کے دل میں کوئی گنجائش ہوتی ہے۔  سے جمع کی ہوئی دولت ان ضرور تمندوں کو ہزار جتن

ملت کے تعلیمی رفاہی اور فلاحی ادارے اگر دم توڑ رہے ہیں تووہ کیوں سوچیں اور اپنے ہنر اور محنت سے کمائی 

ہوئی دلپسند دولت ان پر کیوں صرف کریں۔ ملت کے اصحاب دولت وثروت جب اس قدرت بخیل وکنجوس 

  زوال وخستگی  کے آخری مرحلے پرہوتی ہے اور ملت کے نزع کا عالم ہوتاہے۔ہوجاتے ہیں توملت اس وقت

اس عیش کوش، سہل انگاری، اور رنگ رلیوں میں پھنسنے کاانجام یہ ہوتاہے کہ اصحاب دولت وثروت  

 اور ملی ذلت ہے نفس کے غلام ہی نہیں بلکہ عورت کے غلام بن جاتے ہیں اور یہی وہ تیسری بدترین برائی

 نے ان الفاظ میں اشارہ فرمایا ہے۔ صلى الله عليه وسلمکی طرف آپ جس

ُ وَ  ِ ل  اِ  مْ کُ رُ وْ مُ ا  اور تمہارے معاملات تمہاری بیگمات کے حوالے ہوں۔۔مْ کُ اءِ سَ ی ن

دراصل عیش وعشرت میں ڈوبنے کا لازمی نتیجہ یہی ہوتا ہے کہ عوام وخواص  سب کے اعصاب پر 

عورت کی سربراہی نہ صرف مسلّم بلکہ باعث افتخار سمجھی عورت سوار ہوجاتی ہے اور زندگی کے ہر میدان میں 

 جانے لگتی ہے۔

ت وشجاعت ،بلند مقاصد، اونچے عزائم اور محنت وجانفشانی، قربانی اور جانبازی جرأ سنجیدہ غور وفکر ملت

 باوجود اور ٹکر لینے کی ہمت جیسے اعلیٰ اوصاف سے عاری ہوجاتی ہے اور پھر وہ زندہ رہنے کی خواہش رکھنے  کے

اپنی زندگی میں خود اپنے ہی ہاتھوں اپنی قبر کھودنے میں لگ جاتی ہے یہی ملت کا وہ شرمناک ترین دور ہے 

 جس کو نبوت کی زبان نے ان الفاظ سے تعبیر فرمایاہے۔

 ‘‘اس وقت تمہارے لیے زمین کا پیٹ زمین کی پیٹھ سے بہتر ہے۔’’

دار لاشہ ہے، جس کی جگہ زمین سانسیں لینے کے باوجود ایک مُر گویا یہ امت کا وہ دورہے  کہ امت زندگی کی

 کی پیٹھ نہیں زمین کا پیٹ ہے۔

ہے اس چھوٹے سے ادارے کے  ہاس مقام پر ایک پہلو  سوچنے کا یہ بھی ہے کہ گھر ایک چھوٹاسا ادار 

ایت دی ہے کہ لیے بھی قرآن نے عورت کی سربراہی کو گوارا کرنے کے بجائے فیصلہ کن انداز میں یہ ہد

 َ َ عَ  نَ وْ امُ و َ قَ الُ جَ لرِ  ا  مرد عورتوں پر قوام ہیں۔۔اءِ سَ ی النِ  ل

حالانکہ گھروہ  ادارہ ہے جس کے بنانے سنوارنے اور چلا نے میں عورت کا رول نہایت اہم اور مثبت ہے  

کیسے گوارا کر سکتا ہے ۔ تو پھر اسلام انسان کے وسیع تراجتماعی  معاملات میں عورت کی سربراہی اور حکمرانی کو 

اس لیے کہ اس میدان میں آنے کے بعد وہ اپنے فطری وظائف اور مقاصد کی تکمیل اور نگہبانی نہیں کرسکتی، 

نہ صرف یہ کہ اپنے فطری مقاصد کی تکمیل نہیں کرسکتی بلکہ گوناگوں مفاسد کو جہنم دے گی۔ ا س لیے کہ اللہ 

معاملات کی سربراہی کے لیے پیدا ہی نہیں کیا ہے اور اسی وجہ سے اس  نے عورت کو انسانی زندگی کے اجتماعی

کو اس وظیفے کی  خصوصیات اور توانائیاں بھی نہیں عطا کی گئی ہیں۔البتہ جو میدان اللہ تعالیٰ نے عورت کے 

اللہ  فرائض اورعظیم ترکارناموں کے لیے مخصوص فرمایا ہے ، اس کی خصوصیات، صلاحتیں اور توانائیاں  بھی

ہی اور صرف وہی انجام وکیے ہیں اس کو  دنے اس کو خصوصیت کے ساتھ عطا فرمائی ہیں اور جو کام اس کے سپر

دے سکتی ہے۔ اس میدان میں نہ کوئی مرد اس کی برابری کا دعویٰ کرسکتاہے نہ ان فرائض کو ادا کرنے کا 

 قدروعظمت گٹھانے کی حماقت کرسکتاہے۔دعوی کرسکتا ہے اور نہ عورت کےا ن فرائض کی اہمیت اور 

رسول ؐ کی بصیرت افروز ہدایت وتنبیہ کا رخ یہ ہے کہ جب امت کے خوشحال لوگ دادِعیش میں  

سرمست ہوجاتے ہیں اور طاؤس ورباب ہی ان کا مقصد زندگی بن جاتاہے  توعورت زندگی کے ہر میدان میں 

اور معاملات بیگمات ہی کے حوالے ہوجاتے ہیں۔ جبکہ یہ  ان پر حاوی ہوجاتی ہے ۔ اور پھر ان کی عقل وخرد

عورت کا وہ سنجیدہ  منصب نہیں ہے جس کے لیے اللہ نے اُسے پیدا کیا ہے بلکہ یہ عورت کی بھی تذلیل ہے اور 

 ملت کےلیے بھی یہ صورت حالت ذلت اور شرم کا باعث ہے۔

ہے کہ جب اگر امت اپنی نالائقی اور عبرتناک حضورؐ کی اس  تنبیہ  اور آگاہی کا یہ مطلب ہر گز نہیں 

اجتماعی کو تاہی کی وجہ سے اس صورت حال سے دو چار ہوجائے تو وہ خود کو کوسنے لگے اور اپنے مرنے کی 

دعائیں مانگنے لگے ،یا ہاتھ پیر پر توڑ کر قوموں کے رحم وکرم پر اپنے کو مطمئن کرکے ہر طرح کی ذلت اور 

  لگے۔مسکنت کو اپنا مقدر سمجھنے

تنبیہ کا مطلب یہ ہے کہ امت ہوشیار ہو وہ اس شرمناک زندگی پر ہر گز راضی نہ ہو۔ اس ذلت کی  

زندگی سے نکلنے کے لیے ہاتھ پیر مارے، امت کے باشعور اور غیور جواں مرد اٹھیں، امت کو موت کے 

سے امت کو نکالنے کےلیے  استقبال کا سبق پڑھائیں۔ اس زبوں حالی، شکست خوردگی اور شرمناک  زندگی

سر سے کفن باندھ کر میدان کشاکش میں اتُریں ، زندگی سے پیار نہیں ،امت کو موت سے پیار کرنا سکھائیں ، 

 تیار ہوجائیں، جب کوئی زخمی قوم جھرجھری لے کر بیدار ہوتی عزت کے ساتھ جینے کی خاطرمرنے کے لئے

 انقلابی ارتعاش پیدا ہوتاہے  ہے اور ظالم کو للکارتی ہے تو ماحول میں ایک

امیر شریعت مولانا سید عطاء اللہ شاہ بخاریؒ کے متعلق حکیم الامت مولانا اشرف علی تھانویؒ نے فرمایا 

یٰ
ہ 
ل

سے کسی نے پوچھا کہ سیدنا عمرؓ اور سید نا علی ؓ میں کیا  ہوتی ہیں۔ شاہ جی تھا:عطاء اللہ شاہ بخاری کی باتیں تو عطاء ا

 فرق ہے؟

 مصطفیٰ  ہیں۔ شاہ جی نے جواب دیا : علی مرید مصطفیٰ د ہیں۔۔۔۔۔۔ اور ۔۔۔۔۔۔ عمر مراد

جانثار ، طلحہؓ  مکہ مکرمہ میں چالیس کے قریب لوگ دائرہ اسلام میں داخل ہو چکے تھے جن میں سیدنا ابوبکر ؓ جیسے 

وزبیرؓ جیسے وفادار، ابن عوف ؓ جیسے رضاکار ، ابن الجراح ؓ جیسے بہادر، علی ؓ جیسے خدمت گار  اور حمزہ ؓ جیسے شہکار 

موجود تھے۔۔۔۔ مگر اس کےباجود کسی کی کمی محسوس ہو رہی تھی، نبوت کی نگاہیں کسی کی متلاشی تھیں۔۔۔ 

،  اے اللہ عمرؓ میرے قافلے میں شامل کردے۔۔۔۔ قبولیت دعا کا وقت پھر ایک رات نبوت کی دلی آرز و دعا

تھا، دعائے نبوی نے عرش کے سینے کو چیردیا اور عمر سر تسلیم خم کرتے ہوئے دربار نبوی میں حاضر ہوگئے اور 

 کے اس طرح انہیں تمام صحابہ میں یہ انفرادی اور امتیازی شرف حاصل ہوا کہ وہ خود نہیں آئے بلکہ کسی

ٹھہرے۔۔۔ سب صحابہ طالب ہیں مگر عمر مطلوب ہیں۔سب کو اسلام صلى الله عليه وسلم بلانے سے آئے اور مراد محمد 

کی ضرورت تھی مگر اسلام کو عمر کی ضرورت تھی۔ اسلام قبول کرنے کے بعد نماز پڑھنے کا وقت آیا۔ عمر نے 

 چھپ کر کیونکہ مکہ کے سردار نبوت سے پوچھا کہ نماز کہاں  پڑھنی ہے؟ ارشاد ہوا مکان کے کسی کمرے میں

 بیت اللہ میں ہمیں عبادت کرنے کے اجازت نہیں دیتے۔

خطاب کے بیٹے نے کہا کہ پھر میرے دائرہ اسلام میں آنے کا کیا فائدہ ۔آج نماز بند کمرے میں نہیں،  

 تلوار قضاء بیت اللہ کے صحن میں ادا ہوگی۔ سب مسلمان بیت میں پہنچے،صنادید قریش موجود تھے، عمرنے

 قارئین کیا جاتاہے ھدیہشہادتِ فاروق اعظم کی مناسبت سے یہ مضمون  یکم محرم ،

میں لہرائی اور کہا کہ خطاب کا بیٹا عمرؓ ایمان قبول کرکے مسلمانوں کو عبادت کے لیے بیت اللہ میں لایا ہے جس 

نے اپنے بچوں کو یتیم اور بیویوں کو بیوگی کی مصیبت سے دوچار کرنا ہوتو وہ روک کر دکھائے۔ اس طرح اسلام 

 کے سربندھا۔صلى الله عليه وسلم نے کا سہرا بھی مراد مصطفیٰ د کو بند کمرے سے نکال کر کھلی فضاء میں لا

 عظیم شخصیت

سید نا فاروق اعظمؓ کی ہی شخصیت امت میں  ایسی شخصیت ہے جس کے عدل وانصاف ،عقل وخردمندی 

، بیدار مغزی، بے مثال تدبر،بے نفسی، ایثار واخلاق ، جرات ودلیری اور اعلیٰ انسانی اقدار  جیسے اوصاف کا 

 حامل ہیں۔

عمرؓ کا کمال محض فتوحات کی وسعت  تک نہیں، فاتحین تو دنیا میں بڑے بڑے اور بھی گزرے ہیں۔  سیدنا

آپ کا کمال دراصل یہ تھا کہ آپ کی بین الاقوامی شخصیت اگر چہ اپنے عہد کے بلند ترین مقام پر فائز تھی مگر 

  پیدا نہیں ہوا۔زندگی کے کسی مرحلے پر زندگی وزیست میں کوئی ترفع اور کسی قسم کا تکبر

بائیس لاکھ مربع میل پر تنہا فرمانروائی کرنے والا اور دنیا کی نام نہاد سپر طاقتوں کو نیست ونابوت اور  تہہ  

بالا کرنے والا کونسا انسان ہے، جو پڑوسیوں کے لیے ان کی بکریوں کا دودھ ددھ دیتا ہو، جو بیت المال کے 

ملتا ہو، جو رات کو گشت کر کے رعایا کی خبرگیری بھی کرتا ہو اور اللہ رب  خارشی اونٹوں کو اپنے ہاتھ سے تیل

 العزت کے سامنے بندہ عاجز شب زندہ داری بھی کرتاہو۔

جو گھی اور گیہوں کاکھانا اس لیے چھوڑے دے کر ساری آبادی کو یہ نعمت میسر نہیں، جس نے ہجوم  

 ننگی زمین کی پیٹھ پر آرام کرلیتا ہو۔ جو غلام کی سواری کارکی وجہ سے دن کا آرام ترک کردیا ہو،جو بے تکلف

 کی مہار تھام کے چلتاہواور جس کے کپڑوں میں دس دس پیوند لگے ہوں۔

پھر لطف یہ ہے کہ ایک طرف امور مملکت کا بے مثال انتظام وانصرام کرتا ہے تو دوسری طرف فقہی  

 ووں کو سلجھا تا ہے۔
لی

ب

ي
ھ
گ

 



 
 
 

  

28 

ایک ہی وقت میں روحانی پیشوا بھی ہے اور سیاسی امام بھی امیر المومنین بھی اور رعا یا کا خادم بھی، امیر  

بھی، اپنوں کے لیے شبنم اور غیروں کے لیے فولاد قاہری بھی اور امام بھی ،فاتح ممالک بھی اور فاتح القلوب 

 کے علاوہ کس   میں جمع ہوسکتی ہیں۔اور دلبری  بھی، بھلا کمال کے یہ تمام متوازن قوتیں عمر 

 سیدنا فاروق اعظم ؓ غیر مسلموں کی نظر میں

 سید نا فاروق اعظم ؓ کی اس اعلیٰ انسانی اقدار اور باکمال صفات کے اپنے کیا غیر مسلم بھی معترف ہیں۔

 ہندوستان کے لیڈر مسٹر گاندھی اپنی جماعت کے سرکردہ لوگوں کو سادگی کا درس دیتے ہوئے بے ❖

 ساختہ بول اٹُھے۔

سادگی کی زندگی پر کچھ کانگرسی حضرات کی اجارہ داری نہیں۔ میں اس موقع پر رام اور کرشن کا نام نہ لونگا 

میں ابو بکرؓ اور عمرؓ  ہی کانام لینے پر مجبور ہوں ۔یہ حضرات اگر کیونکہ یہ دونوں تاریخی شخصیتیں نہیں تھیں ، 

 مکر ان کی زندگی انتہائی غریبانہ تھی۔ چہ وسیع علاقہ پر حکومت کرتے تھے

ر ی نے کہا! عثمانیہ یونیورسٹی حیدر آباد کے طلباء کے غیر درسی مطالعہ کے لیے مولانا شبلی  ❖

ب

ست

 

ش

پروفیسر 

شامل کی گئی ۔مخصوص عقائد بھی کتب کی فہرست میں ‘‘ الفاروق’’نعمانی کی شہرہ آفاق کتاب

 وخیالا

 

ش

ر ی کے پاس گیا اور سخت ناراضی کا اظہار کرتے ہوئے ت کے چند طلباء کا وفد پروفیسر 

ب

ست

 کو خارج کردیا جائے۔‘‘ الفاروق’’مطالبہ کیا کہ لائبریری میں رکھی جانے والی کتب کی فہرست سے 

 پروفیسر موصوف نےجواب دیا۔ 

 اگر عمرؓ کو تاریخ میں سے نکال دوگے تو اسلام اور سلامی تاریخ میں باقی کیا رہ جائیگا۔ 

 انگریز نے کہا تھا۔ایک  ❖

 اگر اسلام کو ایک عمر اور مل جاتا تو پوری دنیا پر اسلام ہی کا علم لہراراہا ہوتا۔

 آج یورپ میں دور فاروقی کے اصلاحات ائین کا حصہ ہے جو عمر  لاءز کے نام سے مشہور ہیں۔ ❖

 تم اسی عمر پر ایک دشنام طراز سے کسی انگریز جج نے کس قدر شرمندہ کرنے والا سوال کیا تھا کہ ❖

 طعن وتشنیع کرتے ہو جس نے تمہیں ایران فتح کرکے دیا ہے!

حیف اور تعجب ہے کہ غیر مسلم تو یوں اعتراف کریں اور مسلمانی کے دعویدار اس عظیم ترین شخصیت 

میں نقائص کی تلاش کرتے رہیں۔ تو پھر اس سے یہی سمجھا جائیگا کہ ہم محسن  کش ہیں، اور احسان 

 ،قدرناشناس ہیں اور اتنے گرچکے ہیں کہ ابھرنا دشوار ہے ۔وہ لوگ قیامت کے روز امام فراموش ہیں

کا سامنا کیسے کریں گے جو حضرت عمر کے اندر بے حقیقت اور لا یعنی عیب تلاش کرکے صلى الله عليه وسلم الانبیاء 

 اچھا لنا کا رثواب سمجھتے ہیں۔

 خادم حکم رواں

لو میں سرپر چادر ڈالے ایک اونٹ کی تلاش میں جارہے تھے۔ ایک مرتبہ سیدنا فاروق اعظم ؓ سخت گرمی اور 

اس وقت سیدنا عثمان غنی ؓ بالاخانے پر بیٹھے ہوئے تھے، دور سے دیکھا تو خیال ہوا کہ شاید امیر المومنین جارہے 

 ہیں قریب آئے تو پکارا۔

 المال کا ایک اونٹ گم بیت’’فرمایا ‘‘اے امیر المومنین آپ اس دھوپ اور گرمی میں کہاں جارہے ہیں؟’’

عرض کیا تھوڑی دیر بعد بھی تلاش ہو سکتی تھی اس دھوپ میں کیوں ‘‘ ہوگیا ہے اس کی تلاش میں جارہا ہوں

 تکلیف کی؟

میں اپنے خادم کو بھیج دیتا ہوں آپ ’’ حضرت عثمان ؓ نے عرض کیا‘‘ جہنم کی آگ اس سے بھی سخت ہے’’فرمایا

 ‘‘یہاں آرام کیجئے

قیامت کے دن تم یا تمہارے خادم سے پوچھ گچھ نہیں ہوگی، بیت المال کا حساب کتاب عمر کو پیش ’’ فرمایا 

 اور اسی دھوپ اور سخت گرمی میں اونٹ تلاش کیا۔‘‘ کرنا پڑے گا

 رات اس راستے سے جب بھی گزر ہوتا مزدور کام کرتے نظر آتے۔اپنے گھروں سے دور یادن ہو 

کرتے یہ مزدور ایک تعمیراتی فرم سے منسلک تھے۔ اس مقام پر فر م کو ائیر پورٹ کی تعمیر کا بیرون ملک کام 

 ٹھیکہ ملا ہوا تھا۔

شہری ترقی کے ایسے تمام منصوبوں کو مکمل کرنے کے لیے ایک مخصوص مد ت کا تعین ہوتا ہے۔ اس لیے مئی 

ایرکنڈیشنڈ کار میں سفر کرتے ہوئے بھی  جون کی  شدید گرمی کا موسم اور اس کی چلچلاتی  دھوپ میں  جب

گرمی کی شدت کا احساس ہو رہا ہو تو کھلی دھوپ میں چٹانوں سے نبرد آزما اپنے ہم وطن ان مزدوروں کی 

دردی محسوس ہونا فطری بات ہے۔ انہیں دیکھ کرخیال آتا کہ انسان کو 
 
طرف متوجہ ہونا اور ان کے ساتھ ہ

 کرنے کے لیے کیسی کیسی مشقتیں برداشت کرنی پڑتی ہیں۔اپنی زندگی کی ضروریات پوری 

مزدوروں میں ایک شخصیت خاص طور پر متاثرکن محسوس ہوتی تھی۔ یہ دیگر مزدوروں سے کچھ زیادہ  

ا گرمی کی ایک دوپہر مسجد میں اس سے ملاقات  ً

ب

معمر ہونے کے باوجود اتنا ہی زیادہ مستعد محسوس ہوتا تھا، اتفاق

 بھی ہوگئی۔

ائی تعارف اور حال احوال کے بعد اس کی محنت اور مستعدی کے حوالے سے کچھ اچھے کلمات کہے تو ابتد

 فطری طور پر اسے خوشی ہوئی۔

 بات آگے بڑھی تو اس سے دریافت کیا: تمہارا کام تو کافی سخت ہے؟

کرتا ہے۔ ہمیں اپنی ذمہ  بولا:صاحب جی ! کا م تو کام ہے۔ جو ہم پر پیسہ خرچ کرتاہے وہ اچھے کام کی توقع بھی

 داری  تو اچھی طرح ادا کرنی ہی چاہیئے!

 جواب تو واضح تھا لیکن بات آگے بڑھانے کے لیے اس سے مزید دریافت کیا:

 گرمی اور اتنی چلچلاتی دھوپ میں اتنی زیادہ مشقت؟ تمہیں دھوپ کی شدت محسوس تو ہوتی ہوگی؟

 نہ محسوس کرو تو نہیں ہوتی۔جواب تھا: گرمی سردی محسوس کروتو ہوتی ہے 

 اس طرح کب تک کام کروگے؟ اس کی باتیں  دلچسپ تھیں اسی لیے ایک اور سوال بھی پوچھ ڈالا۔

بولا: دو بچیوں کی شادی ہوجائے ، لڑکا تعلیم  سے فارغ ہو جائےا ور علاقے میں مسجد کی تعمیر ہوجائے ۔ پھر 

 ہمیں کام کی ضرورت نہیں ہوگی۔ 

اور بچے کی تعلیم کے لیے بیرون ملک مزدوری تو عام بات ہے ۔ ہر آدمی اسے اپنی ذاتی ذمہ  لڑکیوں کی شادی

طرح شمار کرنا س داری سمجھ کر اس کے لیے فکر مند رہتاہے لیکن مسجد کی تعمیر کو اپنی ذات ذمہ داری میں ا 

 کے لیے تمہارے علاقے غیر معمولی بات تھی۔ اس پس منظر میں جب اس سے دریافت کیا کہ  مسجد کی تعمیر

 کے اہل ثروت مدد نہیں کرتے تو بولا: کرتے بھی ہیں اور نہیں بھی کرتے لیکن یہ تو ہمارا اپنا فرض ہے۔

 جواب واضح تھا لیکن ایک اور خیال  ذہن میں آیاتو اگلا سوال کیا: 

ن وسے رابطہ کرکے تعایہاں بیرون ملک بہت سے صاحب خیرا فراد مسجد کی تعمیر کے لیے پیسہ دیتےہیں ان 

 کی کوشش کیوں نہیں کرتے؟

ہمیں اپنی آخرت کی فکر ہے۔ ان صاحب خیر لوگوں کی قبر اپنی ہے۔ مجھے اپنی قبر میں جانا ہے۔ ان کا حساب 

 ن پڑھ مزدور کے جواب نے لاجواب کردیا۔میرا حساب میرے ساتھ۔ اس بظاہر اان کے ساتھ ہے ،

  

 دو قومی نظریہ

کا خلاصہ یہ ہے کہ دنیا بھر کے کافر)یعنی ہندو، عیسائی، یہودی، بدھ مت، مجوسی  دو قومی نظریے

 ارض  پر بسنے والے تمام مسلمان دوسری ملت ۔ یہ نظریہ صرف 
ٔ
وغیرہ( ایک ملت ہیں جبکہ کرہ

کا بیان کردہ ہے، اسی صلى الله عليه وسلم تحریک پاکستان کے قائدین کا نہیں بلکہ  قرآن کریم اور محمد عربی

 د پر پاکستان بناہے اور اسی نظریے کے ہم محافظ ہیں۔نظریے کی بنیا

بری حالت سے اچھی حالت کی طرف تبدیلی، اللہ کی نعمتوں میں سے ایک بڑی نعمت ہے۔ قرآن 

 کریم بھی پوری انسانیت کو تبدیلی کی دعوت دیتا ہے کہ نفس وشیطان کی غلامی سے نکل کر اللہ اور اس کے

 کی غلامی میں آجاؤ۔ لیکن سوال یہ ہے کہ تبدیلی کیسے آتی ہے؟صلى الله عليه وسلم رسول 

یادرکھیں! خوش نما اور جذباتی نعروں سے کبھی تبدیلی نہیں آتی ، اسی طرح محض چہرے اور مہرے  

 کو تبدیلی  سمجھنا بھی بڑی خام خیالی ہے۔ تبدیلی کے لیے ضروری ہے کہ پوری قوم اپنے آپ کو تبدیل لنےبد

کے احکامات کے سامنے سرتسلیم خم کرے، سچائی کو فروغ دیا جائے ، صلى الله عليه وسلم کرے اور اللہ اور اس کے رسول 

جھوٹ ، دھوکہ دہی اور خیانت سے بچا جائے، ہر آدمی دیانت سے کام لے، اپنے ماتحتوں اور دائرہ کار میں 

ادا کیے جائیں۔ ارشاد آنے والے لوگوں کے مابین عدل وانصاف کو فروغ دیا جائے اور سب کے حقوق 

 خداوندی ہے:

َ  ہَ الل    ن َ اِ   (۱۱)سورۃ الرعد :مْ ھِ سِ فُ نْ  اَ ا بِ ا مَ وْ  رُ یِ  غَ ی یُ ت   حَ  م  وْ قَ ا بِ مَ  رُ یِ  غَ ا یُ ل

یقین جانو کہ اللہ کسی قوم کی حالت اس وقت تک نہیں بدلتا جب تک وہ خود اپنی حالت میں تبدیلی نہ لے ’’

 ۔‘‘آئے

ہی اور نہ  ہے اور نہ حقیقی تبدیلی کو سمجھتی ہےافسوس کہ ہماری قوم نہ اپنے آپ کو تبدیل کرنے کا ارادہ رکھتی 

 ہمیں ہر تبدیلی کے آواز  پر لبیک کہنا چاہیئے۔

فتنہ وفساد اور سازش وپروپیگنڈے کے اس دور میں آنکھیں بند کرکے پیچھے چل پڑنے کی روش کوترک 

 تبدیلی کی بات کرے تو اس سے پلان مانگنا چاہیے۔۔۔کوئی انقلاب کی بات کرے تو دیکھنا کرنا پڑے گا۔کوئی

ہوگا کہ اس کے دائیں بائیں کون سے لوگ ہیں؟ کونسی لابیز ہیں؟َاس کے ساتھ کتنے قابل   اور باصلاحیت 

 ہے تو چاہے کوئی لوگ ہیں جو انقلاب کے نتیجے میں دیانت داری کے ساتھ نظام چلا سکیں گے۔ اگر ایسا نہیں

کتنے ہی نعرے لگالے، اس ملک کا نظام اور تقدیر نہیں بدلے گی اور عوام کو بیوقوف بنانے کا سلسلہ یونہی چلتا 

 ے گا۔ہے اپنے اندر شعور پیدا کرنا پڑ رہےگا۔ یہ دور دلیل اور شعور کا دور

ط ہو کر کام کرنا ہوگا۔ بصیرت اور محتا میدانوں میں خوب اس ملک کی تقدیر بدلنی ہے تو نظریاتی او رعملی 

یہ ملک جس مقصد اور وژن کےتحت بنا تھا، اسے آگے بڑھانا ہوگا۔ جس لا الہ الا اللہ کی بنیاد پر اس ملک کو کھڑا 

کیا گیا تھا، اس اساس کو مضبوط کرنا ہوگا۔ قرآن وسنت  کے نظام کو دل وجان سے نافذ کرنا ہوگا۔ قومیت، 

ور صوبائیت کے ناسورکو جڑ سے اکھاڑنا ہوگا۔ کرپشن، خیانت، اقربا پروری اور ظلم ونا لسانیت، عصبیت ا

انصافی کا بلا امتیاز خاتمہ کرنا ہوگا۔ قابل و باصلاحیت افراد کو آگے لانا ہوگا۔ سیاسی نعرے اور سیاسی لیڈروں 

،خادم صاحب اور  کے دفاع میں لڑائی جھگڑے چھوڑنےہوں گے۔ باباجی ، خواجہ صاحب، مخدوم صاحب

دیگر صاحب، صاحب، صاحب جیسی شخصیت  پرستی اور شخصی غلامی چھوڑ کر غیر جانبدارانہ اور منصفانہ سوچ 

 پروان چڑھانی ہوگی۔ 

تب جاکر تبدیلی کی کوئی صورت اجاگر ہوگی۔ ورنہ ستر سال سے جو ہم دائروں میں سفر کررہے ہیں، وہ  

عوام کو یونہی سبز باغ دکھاتا رہے گا، سہانے خواب دکھا کر ہم پر اسی یونہی جاری رہے گا۔ مفاد پرست طبقہ 

 طرح مسلط رہے گا۔

جناب عمران خان کا الیکشن کے بعد قوم سے پہلے خطاب میں اس بات کا یقین دھانی کرانا کہ پاکستان کو 

اس بات کو عملی جامہ  مدینہ کے ریاست کی طرح فلاحی ریاست بنائیں گے یقینا خوش آئند بات ہے ،اللہ تعالیٰ

 پہنانے کی توفیق عطاء فرمائے۔

لیکن یہ بات بھی ساتھ یاد رکھنا ضروری ہے کہ مدینے کی ریاست صرف فلاحی ریاست نہیں تھی بلکہ اسلامی 

فلاحی ریاست تھی۔ پاکستان کو بھی اس لیے حاصل کیا گیا۔ لاکھوں جانوں کی قربانیاں بھی اس لیے دی گئی 

سلامی اور فلاحی ریاست ہوگی جس میں اسُ وقت کے یہ نعرہ پاکستان کا مطلب کیا، لا الہ الا اللہ تھی کہ یہ ایک ا

گواہ ہے اور جس کی گونج آج بھی سننے والوں کے کانوں میں گونج رہی ہے اور جس پربانی وقائد محمد علی جناح 

 کے خطابات بھی گواہ ہیں۔

کے مختلف مواقع پر کیے گئے خطاب کے تین اقتباس  بانی پاکستان جناب قائد اعظم محمد علی جناح

پڑھیے دیکھیے وہ کیا کہہ رہے ہیں اور پاکستان  سے متعلق ان کے کیا کیا درخشاں خیالات اور نظریات تھے اور 

وہ پاکستان کو کن معنوں میں ریاست بنانا چاہتے تھے۔ قائد اعظم ؒ اپنے ایک خطاب میں فرماتے ہیں: پاکستان کا 

 کے لیے ہم گزشتہ دس سال سے مسلسل کوشش کررہے تھے اب خدا کے فضل سے ایک حقیقت قیام جس

بن کر سامنےا ٓچکا ہے، لیکن ہمارے لیے اس آزاد مملکت  کاقیام ہی مقصود نہ تھا بلکہ یہ ایک عظیم  مقصد کے 

د  انسانوں کی طرح رہ سکیں حصول کا ذریعہ تھا۔ ہمارا مقصد یہ تھا کہ ہمیں ایسی مملکت مل جائے جس میں ہم آزا

اور جس میں ہم اپنی اسلامی روش اور ثقافت کے مطابق نشوونما پاسکیں اور اسلام کے عدل عمرانی کے اصول 

 ء پہلے گورنر جنرل کی حیثیت سے کراچی میں خطاب(1947)اکتوبرپر آزادنہ طور پر عمل کرسیکیں۔

حی تقریب پر قوم کے نام  اپنے ایک پیغام میں قائداعظمؒ نے پاکستان براڈ کاسٹنگ سروس کی افتتا 

نئی مملکت کی تخلیق کی وجہ سے پاکستان کے شہریوں پر زبردست ذمہ داری آن پڑی ہے، انہیں یہ ’’فرمایا:

 کے صر پر مشتمل ہے کس طرح امن وآشتیموقع ملا ہے کہ وہ دنیا کو دکھا سکیں کہ ایک قوم جو بہت سے عنا

 ساتھ رہ سکتی ہے۔

پیغام میں آپ نے فرمایا:اے میرے ہم وطنو! میں آپ سے کہنا چاہتاہوں کہ پاکستان بیش بہا  اسی 

سائل کی سرزمین ہے لیکن اس کو ایک مسلم قوم کے شایان شان ملک بنانے کے لیے ہمیں اپنی تمام و

 توانائیوں کی ضرورت ہوگی۔

 پ طالب علم ہیں،  آپ استاد ہیں، کسیتین مختصراقتباسات آپ نے پڑھ لیے، آپ جو کوئی بھی ہیں، آ 

 میں کسی عہدے پر فائز ہیں، فوج میں کسی بڑے لیسینجی کمپنی یاسرکاری ادارے کے ملازم ہیں، بیوروکر

رینک کے آفیسر ہیں، عدلیہ میں کسی بھی حیثیت کے جج ہیں، آپ اینکر ہیں، صحافی ہیں، آپ تاجر ہیں، صنعت 

 می نمائندے ہیں، آپ جو بھی ہیں۔کار ہیں، کسان ہیں، آپ عوا

آپ اپنی ذات کو سامنے رکھیں اور ان اقتباسات کو پڑھیں۔ کیا ہم ملک کو اپنی کوشش کی حد تک وہاں  

لے جاسکے جہاں ہمارے قائد نے اس ملک کو پہنچانے کے خواب اپنی آنکھوں میں سجائے تھے؟ کیا ہم 

 کے اصول اپنا سکے؟ ان پر آزادانہ عمل تو بعد کی بات رہی! روش اور ثقافت ، اسلام کے عدل عمرانی اسلامی

آج ملک میں حالات نازک ترین سطح پرہیں۔ اداروں کی نظر آنے والی چپقلش نے ملک کو خطرات کے 

ي ااں  اور ریاستی حفاظت کے ذمہ داران کی طاقت دورا 
ق

ئ

ئ
ہے پہ کھڑا  کردیاہے۔ عوامی نمائندوں کی مبینہ نالا

ہونے کی خواہش اور پھر اسی طاقت کے حصول میں مختلف طرح کے اوچھے ہتھکنڈے وہ کے سرچشمہ 

خطرناک کھیل ہے جس کا یہ ملک متحمل نہیں ہوسکتا۔ خصوصاً اس وقت جب بیرونی دشم بھی اس ملک پر 

ار میں ہوں۔‘‘ موقع’’بری نظریں جمائے کسی

ب
 

 کے ان

م سے نکل  کر قومی اور ملکی مفاد کے لیے کام کرنا ہوگا اور اس لیے ہر شخص اور ہرادارے کو ذاتی مفاد اورانتقا

آئین میں بیان کردہ حدود میں رہ کر کام کرنا ہوگا اور سب سے بڑھ  کرصحیح معنی میں قانون کی بالادستی  کو اپنی 

 روح کے ساتھ قائم کرنا ہوگا۔

ے کہ ہم اس  ملک کو صحیح معنی میں وطن عزیز کے ہر باشندے کو دعا کرنی چاہیے کہ رب کریم ہمیں توفیق د

         میناسلامی فلاحی ریاست بنانے میں اپنا کردار ادا کرسکیں۔ آ

 حسن وجمال سرکاردوعالم صلى اللہ علیہ وسلم  

کی طرف صلى الله عليه وسلم کو چاندنی رات میں دیکھا تو کبھی میں حضورصلى الله عليه وسلم سیدنا جابر بن سمرہ ؓ نے فرمایا کہ میں نے سرکار اقدس 

اس وقت سُرخ لباس )چغہ(پہنے ہوئے تھے، تو وہ چاند سے بڑ ھ کر حسین صلى الله عليه وسلم  اور کبھی چاند کی طرف، حضور دیکھتا تھا

 ہیں۔)ترمذی،دارمی،مشکوۃ(

کی مبارک صلى الله عليه وسلم کا رنگ روشن اور چمک دار تھا اور کپڑے کو میں نے حضورصلى الله عليه وسلم سیدنا انس ؓ  نے فرمایاکہ حضور  

کے جسم مبارک کی خوشبو صلى الله عليه وسلم مشک وعنبر نہیں سونگھا جس کی خوشبوحضور ہتھیلیوں سے نرم نہیں پایا۔ میں نے کوئی ایسا

 سے بڑھ کر ہو۔)بخاری، مسلم ، مشکوٰۃ(

آج کل ہمارا ایک بڑا مسئلہ ہےجو دن بدن گھمبیر ہوتا جارہا ہے کہ لوگ جمعہ کے خطبہ کے وقت مسجد 

کی گفتگو سے سامعین کو زیادہ دلچسپی نہیں  ہیں، خطبہ سنتے ہیں، نماز پڑھتے ہیں اور چلے جاتے ہیں۔ خطیبآتے 

 اکثر مساجد میں یہی ہوتا ہے۔ عوام نے مساجد میں جانا کم کردیا ہے اس کی تین وجوہ ہیں:ہوتی ،

(خطیب صاحب جس موضوع پر گفتگو کر رہے ہوتے ہیں وہ عوام  کی دلچسپی کے موضوع نہیں ہیں۔ ۱) 

حرام کے مسائل ، معاشرت ، نکاح ، طلاق کے مسائل وغیرہ  ان کی ضرورت کے مسائل اور ہیں مثلاًحلال و

ف قصے کہانیاں یا بے جا تنقید یا صرجب کہ خطیب صاحب کسی اور موضوع پر گفتگو کر رہے ہوتے ہیں یا

۔ کوئی دلچسپی نہیں ہوتی  کواس لیے جو وہ کہہ رہے ہوتے ہیں ان سے لوگوں   ۔ر نزاعی مسائلواختلافی اصرف 

 کی ضرورت ہے۔ زندہ   مسائل پر بات کرنےاس دور کے 

ری ہما،(جس زبان میں خطیب صاحب بات کرتے ہیں وہ عوام کو سمجھ نہیں آتی ۔ انُ کی زبان اور ہے ۲)

زبان واسلوب کو نہیں جانتی، کیوں کہ نئی نسل  کی گفتگو میں انگریزی  اور  زبان اور ہے۔ نئی نسل آپ کے

 ۔جدید اصطلاحات کا دخل زیادہ ہے

ہر نماز کے بعد کوئی صاحب اٹُھتے ہیں اور التجاء کرنے  ( لوگ تو مسجد میں نماز پڑھنے جاتے ہیں لیکن تقریبا۳ً)

ہم تو مسجد میں نماز پڑھنے  ،لگتے ہیں اور دامن پھیلادیتے ہیں، لوگ سوچتے ہیں کہ ہم چندہ دینے تو نہیں  جاتے

 ۔ہر نماز کے بعد تو ہم چندہ نہیں دے سکتے،جاتےہیں 

آج سے پچاس سال پہلے کے اسلوب، زبان ،معیار ،محاورے بدل گئے ہیں، نفسیات بدل گئی ہیں۔ بات 

سمجھانے کےلیے عرض ہے: کہ ہمارے بڑے مفکرین میں سے ایک  مولانا ابوالکلام آزاد گزرے ہیں، ان 

 جاتی تھی۔ آج اگر آپ ہ خطابت تھی، اپنے دور میں معیاری سمجھیشکوکی تقریر، ان کی خطابت اپنے دور کی پُر

ان کے اسلوب و زباں میں بات کریں تو لوگ پوچھتے ہیں کہ مولانا صاحب کوئی وظیفہ پڑھ رہے ہیں؟ کیوں 

 کہ آج کی زبان وہ نہیں ہے۔ آج اگر آپ سادہ لہجے میں بات کریں گے تو بات بنے گی۔

ء کی نماز کے بعد گفتگو شروع کی ہے اور صبح آج سے پچاس سال پہلے گفتگو کا معیار یہ تھا کہ آپ نے عشا 

اب آپ آدھ گھنٹے سے  ،لوگوں کو وقت کا پتا ہی نہیں چلا،لوگ آرام سے بیٹھےسن رہے ہیں،فجر ہو گئی ہے 

 زیادہ بات کریں گے تو لوگ سوچیں گے کہ یہ کیا بور کررہا ہے۔ مولوی صاحب ! بس بھی کرو۔

بات سمجھا سکتے ہیں یانہیں؟ آج کل کی خطابت یہ ہے کہ مولوی صاحب  آپ سادہ لہجہ اور مختصراً اپنی 

تقریر کر کے جائیں تو لوگ  کہیں کہ واہ واہ! بہت زبردست تقریر کی ہے لیکن پوچھا جائے کہ مولوی صاحب 

 نے کہا کیا تھا؟ کچھ پتہ نہیں۔

کے اسباب کیا ہیں؟ ان کے آپ کومحسوس کرنا چاہئے کہ آپ کے ساتھ لوگوں کے انُس ومحبت کی کمی  

 سمجھنے کا انداز  اور زاویہ کیا ہے؟

دوسری بات یہ ہے کہ اب عام پڑھے لکھے  لوگوں کے پاس بھی معلومات  کا ذریعہ  صرف علماء خطباء نہیں 

ہیں بلکہ میڈیا، انٹرنیٹ  اور اخبارات بھی ہیں۔ اس لیے ہمیں  اپنے مطالعہ کو وسیع کرنے کی ضرورت ہے۔ 

 نے کا مقصد یہ ہے کہ حالات کے رخ پر جو تبدیلیاں ہیں ان کو محسوس کرنا چاہیے۔ عرض کر

دیں  بلکہ اپنے لہجے،  حالات  کے  مطابق ڈھلنے کا یہ مطلب نہیں کہ ا پٓ اپنا مذہب یا اپنا عقیدہ چھوڑ 

سنجیدگی،اعلیٰ ظرفی،وسعت  حالات  کے مطابق بنائیں۔ گفتگو ، تحریر کے انداز کو آج کے اور اپنیاُسلوب 

 اللہ تعالیٰ اصلاح کی توفیق عطا فرمائیں۔ ویہ اور انداز بیان پر نظر رکھیں۔رنظری،

 

 

 

 

 ایسے بھی تھے حکم راں

اورنگزیب عالمگیر جب تخت نشیں ہوئے تو انہوں نے ہندوں اور مسلمانوں کی فضول رسمیں ختم کیں اور فحاشی کا 

کی تعمیر اور آرائش ممنوع قرار دی۔ قوال، نجومی، شاعر موقوف کردیے گئے ۔ شراب،  انسداد کیا اور خوبصورت مقبروں

افیون  اور بھنگ بند کردی۔ درشن جھروکا کی رسم ختم کی اور بادشاہ کو سلام کرنے کا اسلام طریقہ رائج کیا۔ سجدہ کرنا اورہاتھ 

 کھانے کی جنسوں پر ہر قسم کے محصول  ہٹادیے۔اٹھانا موقوف ہوا۔ سکوں پر کلمہ لکھنے کا دستور بھی ختم ہوا۔ 

 کسی قرآن مجید میں انبیاء  اور اولیاء کی جس قدر دعائیں بیان کی گئی ہیں، ان میں سے کسی ایک دعا میں بھی

کو قرآن مجید میں صلى الله عليه وسلم حضرت   مذکور نہیں۔ اللہ تعالیٰ نے آںوسیلہ کا ات نبی، ولی اور صالح آدمی کی ذ

دعاؤں کی تلقین فرمائی ہے کہ اس طرح دعاء کیا کرو، ان میں سے بھی کسی ایک دعا میں وسیلہ بالذوات کا ذکر 

 نہیں۔

سے مروی ہیں، ان میں سے صلى الله عليه وسلم اسی طرح احادیث صحیحہ میں جس قدر دعائیں حضرت محمد رسول اللہ

  وسیلہ مذکور نہیں،نہ بحق، نہ بحرمت ، نہ بطفیل اور نہ صدقہ۔کسی ایک میں بھی نبی، ولی اور صالح آدمی کا

 کرتا ہے تو اس سے مسائل کی مراد یہ عاجب سوال کرنے والا اللہ تعالیٰ سے بحق فلاں یا بوسیلہ فلاں کہہ کر د

، اللہ ہوتی ہے کہ یہ ہستیاں )فرشتہ، نبی، ولی، شہید، صالح( اللہ تعالیٰ کےممتاز برگزیدہ اور مقرب بندے ہیں

تعالیٰ کی درگاہِ عالیہ میں ان کی قدرومنزلت وجاہت حرمت عزت بہت کچھ ہےلیکن اللہ تعالیٰ کی اجازت کے 

 بغیر کسی کو سفارشی منصب حاصل نہیں۔ کیونکہ ارشاد باری تعالیٰ ہے:

َ  یْ ذِ ال َ ذَ  نْ مَ   (۲،۲۵۵)البقرۃ: ہ  نِ ذْ اِ ا بِ ل َ اِ  ہ   دَ نْ عِ  عُ فَ شْ ی

کے احکام کی اطاعت اور صلى الله عليه وسلم کے لیے ہے جو اس کےاور اس کے رسول اجازت انہی لوگوں 

فرمانبرداری کرتے ہیں تو صرف انبیاء کی قدرو وجاہت ، ان کی اطاعت اور فرمانبرداری کے بغیر کچھ نفع بخش 

 نہیں۔

ء کی غیر تحریر فرمایاہے کہ دعا وابتعوا الیہ الوسیلۃعلامہ سید محمود آلوسی نے روح المعانی میں زیر آیت :

کیونکہ سلف صالحین میں سے  اللھم انی اسالک بجاہ فلانمشروع قسموں میں سے یہ دعاء کرنا ہے کہ 

کسی سے یہ روایت نہیں ملی کہ انہوں نے اس طرح دعاء کی ہو، اور نہ اُس دور میں وسیلہ، جاہ اور حرمت کے 

نے فرمایا کہ جب تمہیں صلى الله عليه وسلم سول اللہساتھ کسی صحابی کا عمل ثابت ہے۔ اور جو بعض عوام کہتے ہیں کہ ر

اللہ تعالیٰ سے حاجت کی دعا کرنی ہو تو میرے جاہ کے ساتھ اللہ تعالیٰ سے مانگا کرو، کیونکہ اللہ تعالیٰ کے نزدیک 

میرے جاہ کی بہت بڑی عظمت ہے۔ سو اہل علم میں سے کسی ایک نے بھی یہ روایت بیان نہیں کی اور نہ ہی 

 کی  اس کا ذکر ملتا ہے۔ البتہ بعض ایسی روایات میں اس کا ذکر آتا ہےجو شیعہحدیث کی کتابوں میں کہیں

 کتابوں سے اخذ کرکے اہل سنت کہلانے والوں نے اپنی کتابوں میں درج کردی ہیں ۔چنانچہ :

اللھم  کے تحت لکھاہے۔ کہ وہ کلمات یہ ہیں: فتلقی  آدم من ربہ کلمات  فرمان علی شیعی مترجم نے 
لھم لما تفضلت بقبول  بجاہ محمد وعلی وفاطمۃ والحسن والحسین والطیبین من ا 

 (۱۶/  ۱)بحوالہ در منثور جلد:  رامتک الی قربتیک  منتوبتی وغفران زلتی واعادتی 

۔ ‘‘ دعائے عام’’معلوم ہوتا ہے کہ شیعوں نے یہ مسئلہ عیسائیوں سے اخذ کیا ہے۔ دیکھیےعیسائیوں کی کتاب 

 جگہ جگہ وسیلے کا لفظ  موجود  ہے۔ اس کے علاوہ عیسائیوں کی دیگر کتب میں بھی جابجا یہ لفظ جس میں

ہیں:ہمارے خداوند یسوع مسیح کے وسیلے سے۔ آمین ۔ صرف تیرے بیٹے اپنے خداوند یسوع مسیح کے ثواب 

کی خاطر بخش۔  اور شفاعت کے طفیل سے۔ اے آسمانی باپ ہمارے مبارک خداوند اور منجی یسوع مسیح

 وغیرہ۔وند یسوع مسیح کے ثواب کی بدولت آمین۔ہمارے خدا

اس پریشانی کے عالم ’’نعیم الدین مراد آبادی نے احمد رضا خان بریلوی کے ترجمہ قرآن کے حاشیہ پر لکھا ہے:

اللہ محمد  لا  الہ الا’’ میں یاد آیا کہ بوقت پیدائش میں نے سر اٹھا کر دیکھاتھا کہ عرش پر لکھا ہے:
یٰ  میں وہ ر۔میں سمجھا رسول اللہ

ہ 
ل

 کسی کو میسر نہیں جو محمد مصطفیٰؐ کو حاصل ہے کہ اللہ تعالیٰ تبہ تھا کہ بارگاہ ا

 نے اپنی دعاء میں 
ؐ
لمنا ظربنا نے ان کا نام اپنےنام اقدس کے ساتھ عرش پر مکتوب فرمایا۔ لہٰذا آپ

 کی روایت میں یہ کلمےر ابن منذمحمد ان تغفرلی ۔ قاسالک بح  الایٓۃ کے ساتھ یہ عرض کیا انفسا

 ۔ھم انی اسالک بجاہ محمد عبدک وکرامتہ علیک وان تغفرلی خطیئتیالل   ہیں: 

مسئلہ: اس روایت سے ثابت ہوا کہ مقبولا ن بارگاہ کے وسیلہ سے دعاء بحق فلاں کہ کرمانگنا جائز اور حضرت 

 آدمؑ کی سنت ہے۔



 
 
 

  

40 

تعالیٰ پر کسی کا حق واجب نہیں ہوتا لیکن وہ اپنے مقبول بندوں کو اپنے فضل و کرم سے حق دیتاہے۔ مسئلہ: اللہ 

 

ف

ب

ئ

 اسی 

 

ض

ی حق کے وسیلہ سے دعا کی جاتی ہے۔ صحیح احادیث سے یہ حق ثابت ہے کہ جیسے وارد ہوا۔:

من  ل
من با اللہ ورسولہ واقام الصلوۃ وصام رمضان کان حقا علی اللہ ان یدخلہ  ا 

 ( ۷)کنز العرفان :جنۃال 

مگر نعیم الدین  نے بحق فلان کے جواز کی کوئی دلیل پیش نہیں کی اور جو دلیل پیش کی ہے وہ وسیلہ 

بالا عمال کی دلیل ہے۔ غائب یا میت کےحق سے دعاء مانگنے کا اس  میں کچھ ذکر نہیں اس لیے تقریب تام نہ 

 سے قابل قبول نہیں۔ہوئی یعنی دلیل دعویٰ کے موافق نہ ہونے کی وجہ 

 نیز نعیم الدین کی پیش کردہ  مذکورہ بالا احادیث میں ما سوا اس آخری حدیث کے باقی تمام درپیش موضوع ہیں۔ 

میں لکھا ہے کہ اس حدیث کا روای عمرو بن ثابت عن  ۳ /۲چنانچہ علامہ ابن جوزی ؒ نے الموضوعات : ٍ 

ر د ہے۔ اور سوائے حسین
ف

ب

ی
ُ
م
اشقر کے کسی اور نے روایت بیان نہیں کی۔ یحیٰ بن معین نے  ابیہ ابی المقدام 

فرمایا کہ عمرو بن ثابت ثقہ آدمی نہیں ہے۔ ابن حبان نے کہا ہے کہ یہ پختہ محدثین کا نام لے کر من گھڑت 

 یتیں بیان کرتا تھا۔وار

وک الحدیث ہے۔ ی سوار بن مصعب ہے جو مترواور ایک دوسری روایت جو طبرانی میں مروی ہے ۔ اس کا را

 میں ہے۔  ۹/۱۹۸جیسا کہ مجمع الزوائد:

امام قدوریؒ اور ان کےعلاوہ حنفی علماء نے امام قاضی ابو یوسف ؒ سے نقل فرمایا ہے کہ امام ابو حنیفہ ؒ فرماتے ہیں 

 کہ اللہ تعالیٰ سے دعاء مانگوتو کسی  کا وسیلہ نہ پکڑو۔

نیہ امام ابوحنیفہؒ  سے روایت نقل فرمائی ہے کہ اللہ تعالیٰ کی ذات شرح تنویر میں امام علائی نے بحوالہ تاتار خا

 کے ساتھ دعا مانگتے وقت کسی اور کو وسیلہ نہ پکڑو۔

اور حنفی علماء کی تمام متون کی کتابوں میں لکھا ہے کہ دعا مانگنے والے توسل بحق انبیاء واولیاء اور بحق البیت یا 

ر  الحرام مکروہ تحریمی 
ع

 

ش
م
ل

 استحقاق میں امام محمدؒ کے نزدیک حرام کی طرحہےاور عذاب نار جہنم کے بحق ا

 دی کہ خالق پر مخلوق کا کوئی حق نہیں ہوتا۔ 
 

 

 ہے۔ اور  اس حرمت کی دلیل سب نے ي

 ابن بلد جی نے شرح مختار میں یہی لکھا ہے کہ اللہ تعالیٰ سے کسی اور کے وسیلہ کے ساتھ دعاء مانگنا مکروہ ہے۔ 

اس طرح بھی نہ کہا جائے تیرے فرشتوں یا تیرے نبیوں کے یا اوروں کے وسیلہ سے میں تیرا سوالی اور 

 کیونکہ خالق پر مخلوق  کا کوئی حق نہیں۔  ہوں ۔

 ابن عبد السلام کے فتاویٰ میں بھی اسی طرح مذکور ہے۔

 ئک ، بحق اولیائک ، بحق البیت کہنا مکروہ ہے۔میں تحریر فرمایا ہے کہ بحق رسلک، بحق انبیا ۲۴۸/  ۲ درمختار :  نےامام حصکفی

 میں ہے کہ بحق فلان کہہ کر دعادیا کرنا مکروہ ہے۔ ۳۷۳کنز الدقائق : 

ر   ۳۸۳زیلعی علی الکنز: 
ع

 

ش
م
ل

میں ہے ۔اسی طرح بحق انبیائک ، بحق اولیائک ، بحق رسلک، بحق البیت ، بحق ا

الحرام کہنا مکروہ ہے اس لیے کہ اللہ تعالیٰ پر کسی مخلوق کا کوئی حق نہیں ہے۔ وہ آپ ہی ہے جس کو چاہے اپنی 

 ہے۔ رحمت کے ساتھ مختص فرما دیوے اس پر کوئی چیز واجب نہیں 

بزازیہ )علی ہامش الفتاویٰ الہندیہ عالمگیر یہ( میں ہے دعاء میں بحق فلان یا بحق محمدؐ کہنا مکروہ ہے کیونکہ مخلوق کا 

 اللہ تعالیٰ پر کوئی حق نہیں۔

دعاء میں بحق فلان، بحق رسلک، بحق ’’میں ہے: ۴۷۳وہدایہ اخرین: ۵۹/  ۴وشرح وقایہ: ۷۲سراجیہ :

 ‘‘ہے۔انبیائک کہنا مکروہ 

 میں ہے سب علماء کا اجماع ہے اس پر کہ بحق فلاں کہہ کر دعا مانگنا مکروہ ہے ۔ ۱۸۷معدن حاشیہ کنز: 

 میں ہے۔ ۱۶۱شرح فقہ اکبر:  

بیائک نیکرہ ان یقول الرجل اسالک بحق فلان  او بحق  ا نیفہ وصاحباہقال ابو ح
 ورسلک وبحق البیت الحرام والمشعر الحرام ونحوذ لک۔

ی
ٰ
میں بحوالہ تبیین مرقوم ہے کہ دعاء میں بحق فلان، بحق انبیائک، بحق اولیائک بحق  ۱۷عالمگیر ے : فتاو

ر الحرام کہنا مکروہ ہے۔
ع

 

ش
م
ل

 البیت، اور بحق ا

ل  کہنا مکروہ ہے لیکن اگر نبی 

 

کی )زندگی میں( یوں کہتا کہ تیرے صلى الله عليه وسلم جامع الصغیر میں ہےکہ اپنی دعاء میں بحق ن

ل  کہنا مناسب نہیں اور کراہت کا لفظ نبی کی دعا سے ما

 

نگتا ہوں تویہ جائز ہوتا۔ اور بعض نسخوں میں لکھا ہے کہ بحق ن

 (۴/۳۳۶ذکر نہیں کیا۔ اور صدر شہید نے اپنے نسخے میں اس مسئلے کا ذکر ہی نہیں کیا۔ )خلاصۃ الفتاوی : 

ی غرائب میں ہے:
ٰ
ی اور فتاو

ٰ
محمد لانہ لا حق لا حد اعطنی بحق فلان کذا وبحق مختار الفتاو

  علی  اللہ تعالی  

کہ کردعا صلى الله عليه وسلم یعنی اس طرح کہنا مکروہ ہے کہ اے اللہ بحق فلان مجھے فلاں چیز دے ،اسی طرح بحق محمد

 مانگنا مکروہ ہے،کیونکہ اللہ تعالیٰ کے ذمے کسی کا کوئی حق نہیں ۔

لک بحق فلان یا بحق انبیائک نصاب الاحتساب میں ہے : کسی کو شرعی طورپر یہ کہنے کی گنجائش 

ئ

ي
ش
نہیں کہ ا

ی عجیب میں بحوالہ تجرید رکن الدین ابو الفضل کرمانی مرقوم 
ٰ
ورسلک اور اس قسم کے دیگر الفاظ کہے۔ فتاو

 ہے کہ دعاء میں بحق فلان ، بحق رسلک، بابحق انبیائک کہنا مکروہ ہے۔

 الشریفین میں ہے :مکروہ است گفتن ، درد عاء 

 

ن
 
مت
لعل

عقدد العزمن عرشک وبحق رسلک وانبیائک کہ جامع ا
لم
ب

 موہم است تعلق عزاوتعالیٰ رابعرش وہیچ کس رابرخدا حق نیست۔

اور دیگر کئی کتب میں یہ مسئلہ مذکور  ۱۸۲،صیانۃ الانسان:  ۲۰۷/  ۸،البحر الرائق : ۷۱نیز شرح عقیدۃ الطحاویہ : 

 ہے۔

ی فہ اور ان کے شاگرد ان خاص حضر

 

حت
ت امام ابویوسف  اور امام محمد رحمہم اللہ تعالیٰ فرماتے اور حضرت امام ابو 

  ہیں۔
نبیاءک او بحق رسلک والبیت  یکرہ ان یقول الرجل اسئلک بحق فلان او بحق ا

 )جاری ہے(  ذ لک اذ لیس لاحد علی اللہ حق۔ والحرام والمشعر الحرام  ونح

اور ان میں  میں انسانی تاریخ کے تاریک دور اور روشن دور کی تقسیم کا واضح تصور موجود ہے مغرب

حد فاصل انقلاب فرانس کو سمجھا جاتاہے ۔ یہ انقلاب جو یورپ میں جمہوری دور کا نقطۂ آغاز  ثابت ہوا، 

 دی۔ کھرتاریخ بدل کر نے مغربی دنیا کی  اٹھارہویں صدی عیسوی کے آخری عشرے میں رونما ہوا اور اس

مظلمہ کے نام سے یاد کیا جاتاہے  چنانچہ مغرب میں انقلاب فرانس سے پہلے کے دور کو تاریک دور اور قرون

 جبکہ انقلاب فرانس کے بعد کا دور روشنی، علم، انسانی حقوق اور تمدن کا دور کہلاتا ہے۔

۔ تقسیم کا ایک واضح تصور موجود ہےاسی طرح اہل اسلام میں بھی دور جاہلیت اور دور اسلام کی  

کا  سے قبل کے کسی بھی واقعہ کا تذکرہ کرتے ہوئے اسے دور جاہلیت کی بعثتصلى الله عليه وسلم چنانچہ جناب نبی اکرم

 کی بعثت سے بعد کا دور علم ، روشنی اور حقوق کا دور تسلیم کیا جاتاہے۔ صلى الله عليه وسلمواقعہ کہا جاتاہے اور آپ

 مغرب نےجس طرح دنیا کی اقوام و طبقات  اور انسانی اسی بنیاد پر یہ بات بھی کہی جاتی ہے کہ 

اور دیگر بین  سوسائٹی کے افراد کے باہمی تعلقات کی حدود کار اور ان کے باہمی حقوق اقوام متحدہ کے چارٹر

بارہ  نے انقلاب فرانس سے کم وبیش صلى الله عليه وسلم اسی طرح جناب رسول اللہ ،الاقوامی دستاویزات میں بیان کی ہیں

تھی جو قرآن کریم کی بیسیوں آیات اور جناب نبی  یحقوق ومعاملات کی نشاندہی فرماد سو سال قبل ان

خطبہ ’’کے سینکڑوں ارشادات میں تفصیل کے ساتھ موجود ہیں۔ اور اس کےلیے بطور خاص صلى الله عليه وسلم اکرم

 اور  چندماہ سے کے وصال صلى الله عليه وسلم کا حوالہ  دیا جاتاہے جو نبی کریم‘‘ حجۃ الوداع
ٰ

 

عرفات قبل حج کے موقع پر من

 کے میدانوں میں صحابہ کرامؓ کے سب سے بڑے اجتماع سے خطاب کرتے ہوئے ارشاد فرمایا تھا۔

احادیث نبویہ میں بکھرا ہوا موجود ہے۔ اس اجتماع میں شریک صحابہ  یہ خطبہ حجۃ الوداع سینکڑوں 

بہت سے اصحاب علم  ، اس نے اپنے ذوق کے مطابق اسے روایت کردیا۔ کرام میں سے جس کو جو جملہ یاد رہا

نے اس تاریخی خطبے کو مجتمع کرنے کے لیے مختلف اوقات میں کام کیا اور اس کے متعدد مجموعے کتابچوں اور 

 مقالات کی صورت میں ہمارے علمی ریکارڈ کا حصہ ہیں۔

آج دنیا میں انسان کی معاشرتی ذمہ داریوں اورحقوق کے حوالہ سے اقوام متحدہ کا ہیومن رائٹس 

چارٹر بہت اہمیت رکھتا ہے۔ وہ سیاسی طور پر ایک بڑے سمبل کے طور پر پیش کیا جاتاہے، اور بعض حوالوں 

ہے۔ لیکن اگر ہم اس سے وہ سمبل ہے بھی ،جبکہ بہت سے حوالوں سے یہ اسلامی تعلیمات سے ٹکراتابھی 

ارتقا کو دیکھیں جو تیرہ، چودہ سو سال میں ہوا ہے، یعنی تیرہ سو سال بعد دنیا جن اصولوں پر آئی ہے، جناب نبی 

نے انسانیت کی رہنمائی کے یہ اصول تیرہ، چودہ سو سال پہلے ہمیں بڑی وضاحت کےساتھ عطا صلى الله عليه وسلم کریم

  تھے، کسی علاقائی یا نسلی حوالے سے نہیں تھے۔ فرمائے تھے۔ اور یہ انسانی برادری کے حوالے سے

آج لوگ گلوبلائزیشن اور انٹرنیشنلزم کا نعرہ لگاتے ہیں جبکہ نسل، رنگ ، وطن اور قومیت سے بالاتر 

ہے ۔نبی صلى الله عليه وسلم ہو کر سب سے پہلے جس شخصیت نے دنیا کو خطاب کیا ہے، اس کانام محمد رسول اللہ

یاایھا الناس قولوا لا الہ الا  یہ کہہ کر مخاطب ہوئے:نے جب سب سے پہلی دعوت دی توصلى الله عليه وسلم کریم
( اے لوگو! کہو اللہ کے سوا کوئی عبادت کے لائق نہیں، تم کامیاب ۱۵۴۴۸)مسند احمد ، رقم: اللہ تفلحوا

ہوجاؤگے۔ آپ کے مخاطب عرب اور مکی تھے۔ یہ بالکل ابتدائی دعوت تھی،ابھی دو چار لوگ ہی مسلمان 

ایھا بھی حضورؐ نے نہ عرب کا ٹائٹل اختیار کیا، نہ قریش کا ، نہ علاقے کا، بلکہ کہا: ہوئے تھے۔ اس وقت
 نے قوم،نسل صلى الله عليه وسلم ۔ لہٰذا دنیا میں سب سے پہلے گلوبلائزیشن کی بات جناب نبی اکرمالناس 

ؐ
نے کی۔ آپ

اس کے اصول بتائے اور جغرافیہ سے بالاتر ہو کر نسل انسانی کو مخاطب کیا اور صرف مخاطب ہی نہیں کیا بلکہ 

 ہیں، اس کے ضوابط بتائے ہیں، اخلاقیات بتائی ہیں، اور پھر عملی طور پر ایک سوسائٹی بناکردکھائی ہے۔

کا یہ خطبۂ مبارک حجۃ الوداع بین الاقوامیت کا پہلا اور سب سے جامع منشور تھا۔ صلى الله عليه وسلم جناب نبی کریم 

ر رہنما منشور ہے۔ لیکن شرط یہ ہے کہ ہم اس کو آج بھی ہمارے لیے اور دنیائے انسانیت کے لیے یہی منشو

پیش کرنے کے قابل ہوجائیں۔یہاں پر اولین عالمی منشور یعنی خطبہ حجۃ الوداع کے دفعات پر اختصاراً تبصرہ 

 کیا جاتاہے۔

نہ کسی عربی کو عجمی پر اور نہ گورے کو کالے پر کوئی فضیلت حاصل ہے، بزرگی اور فضیلت کا   (مساوات:۱)

 ر صرف تقویٰ ہے۔معیا

 ہر مسلمان دوسرے کا بھائی ہے اور سارے مسلمان آپس میں بھائی بھائی ہیں۔  (اخوت:۲)

نہیں وہی کھلاؤ جو تم کھاتے ہو اغلاموں کے بارے میں اللہ سے ڈرو، ان کا خیال رکھو اور  (حسن سلوک:۳)

 اور وہی پہناؤ جو تم پہنتے ہو۔

 وارث کو اس کا حق ادا کرو۔حقدار اور   (حقوق کی ادائیگی:۴)

 بچوں کے نسب کی حفاظت کرو اور انہیں والدین کی طرف منسوب کرو۔ (نسب کی حفاظت:۵)

تمہارے خون،مال اور عزتیں ایک دوسرے پر اسی طرح حرام ہیں جس  ( جان،مال اور عزت کا تحفظ:۶)

 س حاصل ہے۔طرح عرفہ کے دن،ذی الحجہ کامہینہ اور مکہ مکرمہ کی سرزمین کو حرمت وتقد

 امانت کی حفاظت کرو، نیز قرض اور ادھارپرلی ہوئی چیز حسب وعدہ واپس کرو۔  (امانت کی حفاظت :۷)

دور جاہلیت کا سود ختم کردیا گیا ، میں اپنے خاندان عباس بن عبدالمطلب  (سود کے خاتمے کا تاریخی اعلان:۸)

 کا پورا سود ختم کرتاہوں۔

ؤپلاؤ کیونکہ وہ تم  پر عورتوں کا حق ہے کہ تم انہیں اچھے طریقے سے کھلا  :(عورتوں کے حقوق کی تاکید۹)

 تمہاری پابند ہیں اور اپنے لیے کچھ نہیں کرسکتیں۔ لہٰذا عورتوں کے بارے میں اللہ سے ڈرنا۔ 

عورت ہرگز کسی دوسرے مرد سے تعلقات قائم نہ کرے اور شوہر کے حقوق کا   (عورتوں کو نصیحت:۱۰)

  ہوئے جانی ومالی خیانت کی مرتکب نہ ہو۔خیال رکھتے

 ق نسواں کا عالمی چارٹرحقو

آج حقوق نسواں کے نام پر مغربی تہذیب کو مسلط کیا جارہا ہے اور حقوق نسواں کے علمبردارہی عورت 

کی عصمت وناموس کے سب سے بڑے دشم ثابت ہورہے ہیں۔ آج سے چودہ سوسال قبل رسول 

کے موقع پر حقوقِ نسواں کے حوالے سے ایسی معتدل اور جامع ہدایات ارشاد  نے حجۃ الوداعصلى الله عليه وسلم اللہ

فرمائیں جو مردو عورت دونوں کے لیے قابل قبول اور مشعل راہ ہیں۔ صحیح احادیث کی روشنی میں رسول 

 کے ارشادات کا خلاصہ درج ذیل ہے:صلى الله عليه وسلم اللہ

ہ تمہاری پابند اور ماتحت خبردار! تمہارے لیے عورتوں سے حسن سلوک کی وصیت ہے،کیونکہ و ❖

 ہیں۔

عورتوں کے بارے میں اللہ سے ڈرو، کیونکہ تم نےا نہیں اللہ کی امانت کے طور پر حاصل کیا ہے  ❖

 تمہارے لیے حلال ہوئے۔‘‘ ستر’’اور اللہ کے کلمات کے تحت ان کے 

 عورتوں پر جو حقوق مردو ں کے واجب ہیں۔ وہ یہ ہیں: ❖

 نافرمانی نہ کریں۔ وہ کھلی بے حیائی کا ارتکاب نہ کریں۔نیکی کے کاموں میں خاوندوں کی 

 وہ تمہارے بستر پر کسی دوسرے شخص کو نہ آنے دیں۔

وہ تمہارے گھر میں کسی ایسے شخص کو داخل نہ ہونے دیں جسے تم ناپسند کرتے ہو، مگر یہ کہ تمہاری اجازت 

 س کی اجازت کے بغیر کسی کودے۔سے ہو، کسی عورت کے لیے جائز نہیں کہ وہ اپنے شوہر کا مال ا

 پر بھی عورتوں کے حقوق عائد ہوتے ہیں،مثلاً: ںدیکھو!مردو ❖

 کھانے پینے،پہننے اوڑھنے)خوارک ولباس( کے بارے میں ان سے اچھا سلوک کرو۔

 حسب حیثیت ان کی خوارک ،لباس،رہائش،نان نفقہ مردوں کے ذمہ ہے۔

 دس آمدنی میں سے کچھ حصہ مخصوص کردیا جائے،مثلاً: ایک فیصد یایقہ یہ رہا ہے کہ اپنی بزرگوں کا طر

 ب سے متعین  کرلیا جائے اور پھر وہ اتنا پیسہ صدقہ کے طور پر دے دیا جائے۔فیصد، جتنی استطاعت ہو،اس حسا

کے حوالے سے ‘‘ البلاغ مفتی اعظم نمبر’’نامی کتاب  دیکھتے ہوئے اس میں ‘‘ نمونے کے انسان’’آج 

ں کے اختیار کردہ اس اصول کی کچھ مثالیں ملیں۔ البلاغ مفتی اعظم کی طرف مراجعت کی تو اس کی بزرگو

 اہمیت مزید واضح ہوئی۔

میں رقمطراز ‘‘ میرے والد میرے شیخ’’البلاغ مفتی اعظم نمبر کی پہلی جلد میں مفتی  اعظم تاثراتی مضمون 

 ہیں:

کرنے کا بڑا ذوق تھا اور آپ مصارفِ خیر میں حصہ لینے کی  حضرت والد صاحب کؒو اللہ  کےراستے میں خرچ’’

کوشش میں رہتے تھے۔ انفاق کا یہ معمول تنگی وفراخی ہر حالت میں جاری رہا اور اس کے لیے جو طریق کار 

 اپنایا ہوا تھا وہ بڑا سبق آموز اور لائق تقلید ہے۔

 پاس جب بھی کوئی رقم آتی تو اس کا ایک معین آپ کا معمول یہ تھا کہ زکوٰۃ ادا کرنے کے علاوہ آپ کے 

حصہ فوراً مصارف خیر میں خرچ کرنے کے لیے علیحدہ فرمالیتے اور طے کیا ہوا تھا کہ آمدنی اگر محنت سے 

حاصل ہوئی ہے تو بیسواں حصہ)پانچ فی صد( اور اگر کسی محنت کے بغیر حاصل ہوئی ہے:مثلاً انعام، ہدیہ، 

ی میں ایک تھیلا آپ کے پاس ہمیشہ تحفہ وغیرہ تو اس کا
 
چ
ق

 دسواں حصہ فورا عًلیحدہ نکال لیا جائے۔۔۔۔۔ صندو

رہتا تھا،جس پر صدقات و مبرات لکھا رہتا تھا۔ تنگ دستی کا زمانہ ہو یا فراخی کا۔ آمدنی کا مذکور حصہ آپ فوراً 

میں نہ چلا جاتا، اس وقت تک اس تھیلے میں رکھ دیتے تھے اور جب تک یہ حصہ صدقات ومبرات کے تھیلے 

اس آمدنی کو استعمال نہیں فرماتے تھے۔ اگر دس روپے بھی کہیں سے آئے ہیں تو فورا  اس کے چھوٹے نوٹ 

 (۴۵۹ /۱)البلاغ مفتی اعظم نمبر:بدلوا کر ایک روپیہ اس تھیلے میں رکھنے کا اہتمام فرماتے تھے۔

میں مفتی عبدالرووف سکھروی کے والد صاحب مفتی  اسی طرح البلاغ مفتی اعظم نمبر کی دوسری جلد 

میں حضرت کے ملفوظات نقل کرتے ہوئے لکھتے ‘‘ حضرت مفتی اعظم کا اندازِ تربیت’’عبدالحکیمؒ اپنے مضمون

 ہیں:

 ۔‘‘نماز کی ادائیگی کی ظاہری وباطنی اصلاح کرے اور کچھ نہ کچھ انفاق بھی کیا کرے’’

کمائی کا ایک تہائی خیرات کردیا کرتے تھے اور حضرت مولانا شبیر احمد عثمانی ؒ حضرت مولانا تھانویؒ اپنی  

اپنی کمائی کا ایک خمس)یعنی پانچواں حصہ( خیرات کرتے تھے۔ حضرت مولانا سید اصغر حسینؒ کو دیکھا کہ ان 

 دیتے تھے اور کے پاس تین چپاتیاں آتی تھیں، ان میں ڈیڑھ چپاتی خود تناول فرماتے، ایک چپاتی خیرات کر

 (۲/۸۹۱آدھی کسی کو ہدیہ کردیتے تھے )البلا غ مفتی اعظم نمبر:

اس ساری بات سے اس طریق کار کی اہمیت کا اندازہ ہوا۔کہ کئی بزرگوں نے یہ طرز اپنانے کا اہتمام  

 کیا۔

لیکن اس ویسے تو ہر شخص صدقہ کی اہمیت سے واقف ہوتا ہے اور کچھ نہ کچھ صدقہ کرتا ہی رہتا ہے  

التزام اور اس طرح کی پابندی کا فائدہ یہ ہوگا کہ ساری کی ساری آمدنی مکمل طور پر صدقے کی چھلنی سے 

چھن کر آئے گی اور گویا کہ انسان کے پاس جو کچھ بھی آرہا ہے، اس کے ایک ایک پیسے کا صدقہ دیا جارہاہے،  

 رہے گا کیونکہ کوئی وقت ایسا نہیں ہوگا کہ جب اس طریق کار سے برکت بھی ہوگی اور صدقہ کا اہتمام بھی

 اس کے پاس مال آیا ہو اور اس نے اس کا صدقہ نہ دیا ہو۔

اگر انسان زیادہ اوسط متعین نہیں کرسکتا تو کل آمدنی کا ایک فیصد ہی متعین کرلے یعنی کہ اگر کسی کی  

روپے  200یک فیصد صدقہ متعین کیا ہوا ہے توکل ماہانہ آمدنی مل ملا کے بیس ہزار روپے بنتی ہو اور اس نے ا

بنیں گے۔ اب ہوسکتا ہے کہ وہ ماہانہ بنیاد پر مذکورہ رقم سے زیادہ ہی صدقہ کیا کرتا ہو لیکن اگر یہ طریقہ اپنا لیا 

تو ہرہر رقم میں سے صدقہ کشید ہو کروہ آمدنی پاکیزہ اوربابرکت ہوتی جائیگی۔ اور صدقہ میں بھی کبھی تعطل 

 نہیں آئے گا۔

اگر اس طریق کار پر عمل کر لیا جائے تو اللہ تعالیٰ کی رحمت سے قوی امید ہے کہ صدقے کے ظاہری  

وباطنی فوائد پوری طرح حاصل ہوں گے اور مال کی محبت بھی دل میں جگہ نہ بنا پائے گی۔ دل سے دعا ہے کہ 

     ۔اللہ تعالیٰ ہمیں اس  طرح انفاق کرنے کی توفیق عطا فرمائے

  

 جرم

ڈیرہ اسماعیل خان جیل میں قید، مختلف قیدی ایک دن ایک دوسرے سے جرائم کی نوعیت پوچھ رہے تھے، 

ان میں سے کوئی قتل کے جرم میں سزا کاٹ رہا تھا، کوئی چوری اور کوئی دیگر جرائم کے تحت سزا بھگت رہے تھے۔ 

موشی سے یہ سب کچھ سن رہا تھا ۔ ایک قیدی نے اس ایک طرف بیٹھا نورانی چہرے والا ایک سفید ریش شخص خا

سے پوچھا کہ حضرت آپ کس جرم میں قید کاٹ رہے ہو۔ وہ مسکرایا اور بولا کہ میرا جرم بہت بڑا ہے۔ میں اس 

جرم میں قید کاٹ رہا ہوں کہ جس کے داغ کو دنیا کا کوئی صابن دھو نہیں سکتا۔ تم لوگ اپنے اپنے جرائم کی سزا 

چلے جاؤ گے اور توبہ تائب ہوجائے گے لیکن میرا یہ جرم ایسا ہے کہ اگر آج مجھے جیل سے رہا کر بھی دیا کاٹ گھر 

 جائے تو کل ہی یہ جرم میں دوبارہ کروں  گا اور مجھے دوبارہ قید کرکے اس زندان میں ڈال دیاجائے گا۔

ہونے کے بعد بھی آپ اسے دوبارہ  حضرت یہ کونسا ایسا جرم ہے جو رہا’’ سب قیدی حیران ہوئے اورپوچھا 

 ‘‘کریں گے اور آپ اسے چھوڑ نہیں سکتے؟

یہ جرم  مغربی جمہوریت کو باطل کہنا اور اللہ کی زمین پر اللہ کے نظام کے نفاذ ’’سفید ریش بزرگ گویا ہوئے 

عرصہ بعد اسی جرم میں یہ سفید ریش بزرگ اپنی قید کاٹ کر رہا ہوئے اور پھر کچھ ہی ‘‘ کا مطالبہ کرنے کا جرم ہے

دوبارہ گرفتار ہو کر جیل آگئے اور پھر اس زمین اور آسمان نے وہ نظارہ بھی دیکھا کہ اس بار جیل سے ان کا جنازہ ہی 

 نکلا، لیکن وہ اپنی بات اور موقف سے ایک انچ بھی پیچھے نہیں ہٹے اور شہید ہوئے۔ انا للہ وانا الیہ راجعون۔

سفید ریش بزرگ شیخ الاسلام شیخ القرآن مولانا ولی اللہ کابل گرامی ؒ تھے، ان کا یہ نورانی چہرے والے  

 مدرسہ بھی بعد میں گرادیا گیا۔  اللہ ان کی قبر کو نور سے بھر دے آمین۔

 ڈاکٹر سید محمد اقبال

 ء2018اگست 27بشکریہ روزنامہ اسلام

میں نہ جانے کب سے ایک اچھی سی بہو کی تلاش میں سرگرداں تھی۔ بے شمار لڑکیاں نظر سے گزریں 

لیکن کوئی بھی میرے معیارپر پوری نہ اتری۔ ایسے میں اچانک تم اپنے والدین کے ہمراہ میرے سامنے والے 

 کرایے دار وارد ہوئی۔ میں نے تمہیں دیکھا اور پہلی ہی نظرمیں

ب

 ی ت
ت

 

ي
لج
ب

 پسند کرلیا۔ اگلی دو تین مکان میں 

ملاقاتوں میں تمہارے اندازِ گفتگو، سلیقہ مندی اور ذہانت نے مجھے تمہارا گرویدہ بنا لیا۔ میں نے اچھی طرح 

سوچ سمجھ کر فیصلہ کر لیا کہ تم ہی میری بہو بنو گی۔ تمہارے والدین بھی کسی شہزادے کے انتظار میں بیٹھے تھے 

 آگیا ۔  اور انہیں میرا بیٹا پسند

کہتے ہیں کہ رشتے آسمانوں پر بنتے ہیں،  چنانچہ یہ رشتہ بھی آسمان پر طے ہوا اور زمین پر پایہ تکمیل کو  

 پہنچا۔ میری خوشیوں کا تو کوئی ٹھکانا ہی نہ تھا۔ اب میری تمناؤں اور ارمانوں کی تکمیل کا وقت آگیا تھا۔

۔ ‘‘ساس بہو کی دل لگی’’چاہتی تھی۔ اس کھیل کانام ہےمیں تمہارے ساتھ  ایک دلچسپ کھیل کھیلنا  

لوگ تو اس کھیل کو ساس بہو کی رسہ کشی بھی کہتے ہیں مگر لوگوں کا کیا ہے، وہ تو جو منہ میں آئے بکتے رہتے 

ہیں۔ میں نے چند نکات پر مبنی اپنا منصوبہ مکمل کر لیا تھا۔ ہمارے معاشرے میں یہ کھیل عام ہے اور کم وبیش 

نہی اصولوں کو مد نظر رکھ کر کھیلا جاتاہے۔ آؤ! میں تمہیں بتاتی ہوں کہ اس لاجواب تفریح کا آغاز کیسے ا

 ہوتاہے۔

میرا بیٹا اپنی تمام کمائی میرے ہاتھ پر رکھے گا۔ یہ فیصلہ میں کروں گی کہ وہ کتنی کہاں اور کیسے    پہلا نکتہ:

 تمہیں ایک خطیر رقم مبلغ دو تین سور روپے دے دیا خرچ کرنی ہے۔ ہوسکتا ہے کہ بطور جیب خرچ میں

کروں، لیکن پھر سوچتی ہوں کہ آخر تم اتنے سارے پیسوں کا کروگی کیا؟ تمہاری تمام ضروریات کا خیال رکھنا 

 تو میری ذمہ داری ہے۔ آخر تمہاری ساس ہوں، کوئی غیر تو نہیں۔

 ہے۔ تمہیں تمام جدید فیشن ترک کرنے ہوں گے۔ تمہاری خوش لباسی کا شہرہ دور دور تک دوسرا نکتہ: 

سادگی کی بات ہی کچھ اور ہے۔ اپنے تمام رزق برق اور بھڑک دار کپڑے کسی صندوق میں بند کرکے ایک 

طرف رکھ دو بعد میں کبھی کام آسکتے ہیں۔ میں تمہارے لیے نئے ڈھیلی ڈھالے کم خرچ بالانشین قسم کے 

گھر کے استعمال کے لیے بہترین رہیں گے۔ میک اپ وغیرہ بھی واہیات  جدید شلوار قمیص سلوادوں گی۔

 چیزہے اور فضول خرچی کے علاوہ کچھ نہیں۔ تم مجھے میک اپ کے بغیر ہی اچھی لگتی ہو۔

فون کو ہاتھ لگانا حرام ہے اور موبائل رکھنے کا تو سوال ہی پیدا نہیں ہوتا۔ فون صرف میں اٹھاؤں    تیسرا نکتہ:

و، مثلاً روٹی جل رہی ے بچے۔ اگر تمہارے کسی عزیز  کا غیر عزیز کا فون آیا تو اسے خوبصورتی سے ٹال دگی یا میر

 ھ ابل رہا ہے وغیرہ۔  جلد ہی تمہارے چاہنے والوں کو اندازہ ہوجائے گا کہ ان کی اوقات کیا ہے۔ہے، یا دود

منزلہ۔ ہم ماسی یا ملازم وغیرہ رکھ کر کیا کریں گے؟  ہمارا چھوٹا سا گھر ہے۔ چارسوگز پر بنا ہوا دو  چوتھا نکتہ :

یہی لوگ چوریاں بھی کرتے ہیں یا کروادیتے ہیں۔ اس جھنجھٹ سے بچنے کا یہی  بہترین طریقہ ہے کہ ان سے 

رہا جائے۔ اپنی پوری توجہ گھر کی صفائی اور ہانڈی چولہے پر رکھوگی تو نہ سہیلیوں سے گفتگو ہوسکے گی اور نہ  دو

ں کا میں خود ہی خیال والوں سے فون پر گپ شپ، خواہ مخواہ وقت کا ضیاع۔ کیاریوں، پھولوں اور پھلو گھر

 ، آخر مجھے تمہارا ہاتھ بھی تو بٹانا ہے اور مجھے باغبانی کا شوق بھی ہے۔رکھوں گی

منٹ کی اجازت جازت نامہ لیے بغیر نہیں آئیں گے۔ دو چار اتمہارے عزیز واقارب پیشگی   پانچواں نکتہ :

مل جایا کرے گی ۔ اس دوران تم ان کی تواضع صرف پانی سے کروگی، کیونکہ  کچھ تکلف کرنے کے لیے وقت 

ہی کہاں ہے۔ گرمی کے موسم میں ٹھنڈا پانی ایک نعمت ہے لیکن تمہارے چہیتے اگر دو چار گلاس چڑھاگئے تو 

 کا پانی ہی ٹھیک رہے گا کہہ نی تو نایا ب ہے۔ بس نلر ٹھنڈا پاوگھر والے کیا کریں گے؟ پانی کی شدید قلت ہے ا

   کہ فریج خراب ہے۔دینا

اپنے والدین اور بھائی بہنوں کی تواضع چائے اور بسکٹ یا شربت سے کرسکتی ہو۔ کسی خاص    چھٹا نکتہ :

کہ وہ جب آئیں گے موقع پر دعوت کر دینا بھی اچھے اخلاق کی نشانی ہے، نام تو میرا ہی ہوگا نا۔ مجھے یقین  ہے 

کچھ لے کر ہی آئیں گے۔ تم خوش مزاجی کے ساتھ انُ کے کان میں یہ بات ڈال دینا کہ تحفہ لانے کےبجائے 

نقد رقم دے دیا کریں، ان الفاظ کے  ساتھ کہ تمہارے لیے کچھ نہ لاسکے۔ جلدی کی وجہ سے کچھ سمجھ میں ہی 

مرضی سے کی کوئی چیز خرید لینا۔ ان کے جاتے ہی تم وہ لفافہ چپ  نہیں آیا ۔ لو! یہ تھوڑی سی رقم رکھ لو۔ اپنی

 چاپ میرے حوالے کر دوگی اور کبھی بھول کر بھی نہیں پوچھو گی کہ اس میں کیا تھا۔ 

باربار میکے کا چکر لگانا کوئی اچھی بات نہیں۔ نیک اور اچھی بہویں سسرال کو ہی اپنا گھر سمجھتی  ساتواں نکتہ :

 کے ایک ہفتہ بعد تم ایک ہفتے کے لیے ماں باپ سے ملنے چلی جانا اور عیدالاضحیٰ پر اپنے یہاں ہیں۔ عید الفطر

ان کی دعوت کر دینا۔ اگر کبھی ہنگامی حالات میں جانا پڑگیا تو بس دو چار گھنٹے سے زیادہ نہیں ٹھہرنا، وہ بھی اس 

رہ پر واپس پہنچا دے۔ اکیلے آنے کا تو سوال شرط پر کہ تمہارے گھر سے کوئی اگر آکر لے جائے اور وقت مقر

 ہی پیدا نہیں ہوتا اور میرےبیٹے کے پاس وقت بالکل نہیں۔

اخبارات اور رسائل کے ذریعے بہوؤں پر ڈھائے گئے مظالم کے بارے میں میرا مطالعہ نہایت وسیع  

رہی ہیں۔ اکثر واقعات کی تو میں ہے۔ محلے، پڑوس اور میل جول رکھنے والی خواتین سے بھی کافی معلومات ملتی 

عینی شاہد بھی ہوں۔ جہیز نہ لانے کی بنا پر بہوؤں کو طرح طرح کی اذیت، یہاں تک کہ زندہ جلا دینے تک کہ 

حادثات دیکھے۔ مگر تمہارا معاملہ ان سب سے الگ ہے۔ تم تو اچھا خاصہ جہیز لیے آئی  ہوا اور ویسے بھی مجھے 

ا ارمان تو بس یہ تھا کہ اپنے اوپر کیے گئے مظالم کابدلہ اپنی بہو سے لوں گی اور اپنے روپے پیسےکا لالچ نہیں۔ میر

 دل کی حسرتیں  چن چن کر نکالوں گی۔

د  
ُ

 

مگر میری پیار ی بہو! تم بڑی ہوشیار نکلی۔ شاباش ہے تم پر ! لگتا ہے کہ مستقبل بینی کے فن میں تم کچھ ش

د رکھتی ہو۔ تم نے 
ُ
‘‘ ایڑی چوٹی’’یہ معلوم کر لیا کہ میرے عزائم کتنے عظیم ہیں، لہٰذا تم نے  سے ذریعے کسبل

 کازور لگا کر میر ےبیٹے کو اپنا تبادلہ کروانے پر مجبور کر دیا اور ایک ہزار میل دو رجاکر بیٹھ گئی۔

میری عزیز ازجان بہو! مجھے تم سے محبت ہے بے حدوحساب۔ میری دعا ہے کہ تم جلد از جلد میرے  

پاس آجاؤ اور ہم دونوں اچھی ساس بہو کی طرح مل جل کر رہیں۔ میرے پاس آجاؤ۔ تمہیں دیکھنے کو میری 

آنکھیں ترس گئی ہیں۔ آج کل میری صحت بھی کچھ خراب چل رہی ہے۔ کیا تم چاہتی ہو کہ میں دنیا سے 

 نامراد اٹُھ جاؤں؟

ی اجازت دیتی ہوں کہ یہ شان دارنسخہ، جسے میں میں بقائمی حوش وحواس تمہیں اس بات کی پور ضروری نوٹ:

 نہ آزما سکی، تم اپنی بہو پر آزماسکتی ہو، لیکن تمہیں اس میں کچھ کمی نظر آتی ہے تو اپنی طرف سے کچھ شامل کرلینا۔  

  

 حقیقی خوبصورتی

نسانی تاریخ کے مطالعے سے معلوم ہوتاہے کہ انسانوں کے دلوں پر انہی لوگوں نے راج کیا جو سیر ت ا •

 کے حوالے  سے اعلیٰ ہوتے ہیں ، جن کی باطنی صفات اچھی ہوتی ہیں۔ 

کون نہیں جانتا کہ فرعون اپنے دور کے خوبصورت بادشاہوں میں سے تھا، کفار کا سردار ابو لہب ، اہل مکہ  •

بصورت ترین آدمی تھا، اسی وجہ سے اسے ابو ہب یعنی شعلے کی طرح خوبصورت آدمی کہا جاتا تھا، مگر میں خو

کیا تاریخ نے  اسے اچھوں میں شمار کیا؟ کیا ان کے نام کے بعد کوئی معزز لقب لگایا جاتاہے ؟ نہیں ہر گز 

 نہیں، بلکہ ان کے نام لینے سے بھی کراہت محسوس کی جاتی ہے ۔

 مقابلے میں حضرت بلال حبشی ؓ  کی بات کی جائے ، جو ظاہری طور پر  رنگ کے اعتبار سے سیاہ تھے مگر اسی کے •

بلا ل مدینے کی گلیوں میں چلتے تھے اور آپ کے قدم مبارک کی آواز  جنت میں سنائی دیتی تھی۔ آقائے دو 

ری ظاہری حالت کو نہیں دیکھتا بلکہ اللہ نے چودہ صدیاں پہلے ارشاد فرمادیا تھا کہ اللہ تعالیٰ تمہاصلى الله عليه وسلم عالم 

 رب العزب تمہارے دلوں اور اعمال کی طرف دیکھتے ہیں۔

 عزم کریں! ہم بھی نسل اور رنگ کی تفریق کے بغیر معاشرے میں ہر اس شخص کو عزت دیں   •

ئ

آی 

 گے جو نیک اعمال کرے اور ہر اس شخص کی اصلاح کی کوشش کریں گے جو ملک وملت کے اعتبار سے

 نقصان دہ ہو۔

سوانح کو ترپان:مصنف سلمان حنیف بن ڈاکٹر سراج الاسلام حنیف، ناشر ادارہ دارالقرآن والسنۃ 

 ہوسی شہباز گڑھی مردان۔

 تبصرہ: 

شخصیات کی سوانح عمری لکھنا انتہائی مشکل کام ہے خصوصاً کسی پسماندہ علاقے سے تعلق رکھنے والی  

ایسے علاقوں سے تعلق رکھنے والی شخصیت کے بارے میں معلومات اکھٹی کرنا ایک شخصیات کا ،کیوں کہ 

مشکل کام ہوتاہے۔ نہ تو علاقے کے عوام اس سے دلچسپی رکھتے ہیں اور نہ ہی عام طور پر حکومتیں اس پر توجہ 

نا حبیب مولا’’دیتی ہیں تاہم محترم جناب سلمان حنیف صاحب نے جس جانفشانی، محنت اور لگن کے ساتھ 

 الرحمان دیوبندی المعروف بہ کو ترپان مولانا کی سوانح کو جمع کیاہے وہ انتہائی قابل ستائش ہے۔

سے لے کر  1900کتاب میں ایک اہم بات اس علاقے اور صوبہ خیبرپختونخوا کی تاریخ اور خصوصاً  

جس میں اسلامی جمہوریہ تک کی تاریخ جو کہ اسلامی تاریخ میں ایک اہم سنگ میل سمجھی جاتی ہے، 1980

 اور اس خطے کے 

ئ

پاکستان جیسا عظیم اسلامی ملک وجود میں آتاہے پر بہت عمدہ ترتیب کے ساتھ روشنی ڈالی گ

عوام اور علماء نےجس انداز میں اس ملک کے حصول اور پھر اس کی خدمت میں حصہ ڈالا اس کی بہترین انداز 

 میں وضاحت کی گئی ہے۔

کتاب میں مولانا حبیب الرحمان صاحب کی ہمہ جہت زندگی کو خوب واضح کیا گیا، جس میں تعلیم وتعلم،  

علمی زندگی ، جہادفی سبیل اللہ اور سیاسی زندگی پر خوب روشنی ڈالی گئی ہے۔ کتاب کےا خٓر میں کچھ دستاویزات 

ووس پیش  کی کئے گئے ہیں جو کہ کتاب کی قدر کو اور 
عک
بھی بڑھاتے ہیں۔ اللہ سے دست بدعا ہیں کہ اور تاریخی 

 ۔آمینفاضل مصنف کی علمی وعملی زندگی میں برکت ڈالیں اورمزید ترقی نصیب فرمائیں 

ن
ٓ

 جامعہ تبلیغ القرا

 دو  روزہ حج تربیتی کلاس

 تاکہ ہے ضروری یتنہا تربیت کی اس لیے کے حج عازمینِ لئے اس ، ہے عبادت عظیم یتحج ایک نہا •

 ہعلاو مناسکِ حج کی تربیت کے۔ سکے جا یاٹھااُ  ہفائد پوربھر سے لمحے ہر والے گذرنے میں مقدس حجازِ 

 جیسی حج اور جائے کیا تزکیہ کا باطن اپنے کہ یہ پہلا ہیں پہلو ہما دو کے تیاری کی سفر مبارک اس

 ہے۔ یہرظا یا عملی پہلو دوسرا کا تیاری جبکہ ۔جائے کی کوشش کی سمجھنے کو روح کی عبادت مبارک

 گا ہو جاننا یہ کو آپ کیلئے اس ۔جائے کیا تیار کیلئے سفر مشکل پر طور جسمانی اور ہنیذ کو آپ اپنے الہٰذ

حسب سابق امسال اس لیے ۔ ہے کرنا کیا بعد میں اور دوران کے اس ، پہلے سے حج نے آپ کہ

تربیت کے لیے جامعہ کی طرف سے دو روزہ تربیتی کلاس کا اہتمام کیا گیا جس میں  بھی عازمینِ حج کی

سے حج کا نقشہ اور مسائل پڑھائے گئے۔ اس کلاس میں کثیر تعداد میں مرد و   ذریعےسلائیڈز کے

خواتین نے شرکت کی۔ فرائض درس حضرت مفتی محمد ایاز صاحب اور ڈاکٹر حشمت علی صافی 

 ۔صاحب نے انجام دیے

گ

 

 ٹ
ی

 

 ٹ
می

 مقننہ 

جس میں ارکان کی تربیت کے حوالے سے شیڈول مرتب  ئیمیٹنگ ہو مقننہ کیجولائی بروز جمعہ  27 •

 نئی تقرری اور منظوری دی گئی۔  لیےکیا گیا۔بعض اداروں اور شعبہ جات کے ذمہ داران کے

 تقریب یوم آزادی

میں آزادی کے دن کی  پاکستان کو اگست 14 ہر سال یوم استقلال پاکستان یا یوم آزادیاگست:  14 •

میں انگلستان سے آزاد ہو کر معرض  ء1947 پاکستان نسبت سے منایا جاتا ہے۔ یہ وہ دن ہے جب

میں سرکاری سطح پر قومی تہوار کے طور پر بڑے دھوم دھام  پاکستان کا دن اگست 14 وجود میں آیا۔

فضا میں بلند کرتے ہوئے اپنے قومی محسنوں کو  قومی پرچم سے منایا جاتا ہے پاکستانی عوام اس روز اپنا

بجے یوم آزادی کے  10۔  صبح کیا جاتا ہےمیں تقریبات کا انعقاد خراج تحسین پیش کرتے ہیں۔ ملک بھر 

 ختم قرآن کا اہتمام کیا اور آخر میں موقع پر درس نظامی کے طلبہ طالبات نے ملک کی سلامتی کے لیے

خادم ویلفیئر سوسائٹی دی کے موقع پر احضرت مفتی صاحب نے دعا کی۔بعد نماز مغرب تا عشاء یوم آز

ہوئی جس میں حضرت مفتی صاحب  منعقد دی کی تقریباآزاور العلم ایجوکیشن سسٹم کے تعاون سے

نے پرچم کشائی کی ۔ تقریب سے دیگر حضرات کے علاوہ آخر میں حضرت مفتی صاحب کا مفصل 

(خطاب ہوا۔ تقریب میں وفاق المدارس  اور پشاور بورڈ میں 

TH

12 

TH

11 

TH

, 10

TH

میں اچھے 9)

 نمبرات اور پوزیشن حاصل کرنے والےطلبہ کو شیلڈز سے نوازا گیا۔

 مہمانوں کی آمد جامعہ

جولائی بروز جمعہ شیخ شاہ زمین صاحب حضرت مفتی صاحب کی ملاقات کے لیے جامعہ تشریف  13 •

 ارشاد فرمایا۔لائے۔جمعہ بیان اور خطبہ بھی انہوں نے 

جولائی بروز جمعہ مفتی توصیف صاحب ملاقات کے لیے جامعہ تشریف لائے اور حضرت مفتی  13 •

 ل( سے ملاقات ہوئی۔ فی علوم الحدیث کے مسؤصاحب اور مفتی عاصم )تخصص 

بروز جمعہ جامعۃ الرشید کے استاد تاریخ اور معروف کالم نگار مولانا اسماعیل ریحان  :جولائی 27 •

 تفصیلی وزٹ کیا۔کاصاحب جامعہ تشریف لائے اور جامعہ 

 جامعہ  اگست :مولانا  احسان الحق میدان دیر والے ، حضرت مفتی صاحب سے ملاقات کے لیے30 •

 تشریف لائے تھے۔

https://ur.wikipedia.org/wiki/%D9%BE%D8%A7%DA%A9%D8%B3%D8%AA%D8%A7%D9%86
https://ur.wikipedia.org/wiki/%D9%BE%D8%A7%DA%A9%D8%B3%D8%AA%D8%A7%D9%86
https://ur.wikipedia.org/wiki/1947%D8%A1
https://ur.wikipedia.org/wiki/1947%D8%A1
https://ur.wikipedia.org/wiki/1947%D8%A1
https://ur.wikipedia.org/wiki/14_%D8%A7%DA%AF%D8%B3%D8%AA
https://ur.wikipedia.org/wiki/14_%D8%A7%DA%AF%D8%B3%D8%AA
https://ur.wikipedia.org/wiki/14_%D8%A7%DA%AF%D8%B3%D8%AA
https://ur.wikipedia.org/wiki/%D9%BE%D8%A7%DA%A9%D8%B3%D8%AA%D8%A7%D9%86
https://ur.wikipedia.org/wiki/%D9%82%D9%88%D9%85%DB%8C_%D9%BE%D8%B1%DA%86%D9%85

 مختف سرگرمیاں

 مات میں شرکتاپروگر

جولائی بروز اتوار مولانا خیر اللہ صدیقی صاحب کی دعوت پر ارمڑ میں تعلیم دین کورس کے  8 •

 اختتامی پروگرام میں حضرت مفتی صاحب نے بیان کیا۔

لیے حضرت مفتی جولائی بعد نماز جمعہ مفتی منیر شاکر مدرسہ افتتاح میں شرکت کے  13 •

 صاحب،اور جامعہ کے طلبہ ارمڑ گئے۔

مع مولانا احتشام الحق اور وزیر بھائی عشری درہ دیر کے حضرت مفتی صاحب اگست: بروز پیر 26 •

کے ہاں رات گزاری اور صبح بیان ہوا واپسی پر علاقے کے مولانا ریاض اللہ دورے پر گئے وہاں 

دیگر علماء مولانا ناظم خان، مولانا سید اکبر ،مولانا رحمت اللہ،مولانا حبیب سعید سے  ان کے مدارس 

  گئےاور مساجد میں ملاقاتیں ہوئی اور پھر 

چ
 
 ۔لام

وڑجامعہ اسلامیہ  نشن بمقام اگست: بروز منگل طلبہ توحید و سنت دیر کے زیر اہتمام تربیتی کنو 28 •  
ل ل
 ب

 ۔وہاں پر علماء اور طلباء سے حضرت مفتی صاحب نے مفصل خطاب کیادیر میں شرکت اور

 جنازہ میں شرکت

 جولائی بروز جمعہ خو 27 •

گ

 

 س
ئ

یکٹر احمد کمال صاحب کے بھائی ، جامعہ کے درس ئری پایان میں ڈپٹی ڈا

 اور امیر اعلیٰ نے شرکت کی۔ قرآن کے ساتھی کے جنازے میں حضرت مفتی صاحب

 جامعہ بنات

 پندرہ روزہ اصلاحی بیانات 

کے موضوع پراصلاحی بیان کیا جس میں کثیر  ‘‘فکر آخرت ’’محترم قاری ایاز صافی صاحب نے •

 تعداد طالبات اور خواتین نے شرکت کی۔

کے عنوان پر خاتون عالمہ نے اصلاحی بیان کیا جس میں کثیر تعداد میں  ‘‘ذکر و اذکار کی فضیلت’’ •

 طالبات اور خواتین نے شرکت کی۔

 معلمات شوری  

اعلیٰ نے بچوں کے  جس میں ان کے ساتھ بنات مدرسہ کی سرپرستۂ  ئیمعلمات کے ساتھ شوریٰ ہو •

 دی۔

 
 

 اسباق اور تربیت کے حوالے سے بری 

 منتظمہ شوری  

جس میں  ئیشوریٰ ہو  مولانا حشمت علی  صافی صاحب کیبنات منتظمہ کے ساتھ امیر اعلیٰجولائی :  4 •

 معلمات کی کمی اور اس جیسے دیگر مسائل و اہم امور پر گفتگو  اور مشاورت ہوئی ۔

 خادم شوری  

شوریٰ ہوئی جس میں اراکین کو اپنی اپنی ذمہ داریاں حوالہ کی  جولائی کو خادم خواتین ونگ کی 11 •

 گئی اور آئندہ امور  اور ٹیچر ٹریننگ پر بات چیت ہوئی۔

 اصلاحی کلاس برائے اطفال

جولائی: تبلیغ القرآن سوسائٹی کے زیر انتظام اطفال کے لیے اصلاحی کلاس کا انعقاد کیا گیا جس   5 •

 گئی۔ طریقہ اور تلفظ کی تصحیح کروائی مکمل میں  اطفال کو نماز کا

 افتتاح تجوید کلاس

 کے مدرسہ کے معلمات کے لیے دو ماہ پر مشتمل کلاس کا افتتاح کیا گیا جس میں معلمات کو تجوید •

 جائیں گے۔ مسائل اور قواعد سکھائے

 افتتاح فاضلہ دینیات کلاس

ن کریم کا ترجمہ و تفسیر، فقہ و جولائی : خواتین کے لیے تین سالہ کورس جس میں مکمل قرآ 14 •

ہیں۔ یہ کورس جامعہ بنات کا مرتب   کےعلاوہ اہم مضامین پڑھائے جاتےحدیث اور عربی گرامر

جولائی سے اس کورس کے چوتھے بیچ کا داخلہ اور افتتاح  14کردہ ایک نایاب اور اہم کورس ہے۔ 

 ۔اور کلاسز شروع ہوئیںطالبات نے ٹیسٹ پاس کرکے داخلہ لیا  20ہوا جس میں تقریبا 

 ماہانہ ٹیسٹ

 اگست: ترجمہ اور ناظرہ کلاس کے بچیوں کا ماہانہ ٹیسٹ ہوا اور امتحانات کے نتائج کا اعلان کیا گیا۔ 15 •

 تعطیلات عید الاضحیٰ

 اگست سے شروع ہوئے۔ 27اگست سے بنات مدرسہ کی تعطیلات کا اعلان ہوا۔دوبارہ اسباق  20 •

 درس نظامی

 نئے داخلے

مراحل پر  5جامعہ تبلیغ القرآن کے شعبہ درس نظامی میں نئے داخلوں کا ایک منظم نظام جو کہ  •

(انٹری ٹیسٹ ۳(داخلہ فارم کی وصولی )۲(اساتذہ میٹنگ داخلوں سے قبل )۱مشتمل ہوتا ہے۔ )

 (محنتی اور قابل طلبہ کا انتخاب۔۵(شفوی امتحان اور انٹریو )۴)

کے جدید طلبہ داخلہ و طالبات کے لیے انٹری ٹیسٹ کا انتظام کیا گیا  14 یکم جولائی: تعلیمی سال نمبر •

طلبہ و  150سے زائد طلبہ نے شرکت کی۔انٹری ٹیسٹ اور انٹر ویو میں پاس  200جس میں 

طلبہ کو داخلہ  20طالبات کو داخلہ دیا گیا۔ اس سال تخصص فی علوم الحدیث اور تخصص فی الفقہ میں 

 دیا گیا۔

 ی  اساتذہ شور

اگست :  نئے تعلیمی سال کے حوالے سے حضرت مفتی صاحب کے زیر صدارت اجلاس ہوا جس  3 •

 میں تمام اساتذہ نے شرکت کی۔ تعلیمی اور انتظامی امور پر بحث ہوئی اور انتظامات کا جائزہ لیا گیا۔

 افتتاح  اسباق

افتتاح ہوا۔ صبح طلبہ و طالبات  کا باقاعدہ آغاز و 14جولائی:  بروز بدھ درس نظامی تعلیمی سال نمبر 4 •

نے ختم قرآن سے افتتاح کیا اور پھر مفتی محمد عاصم صاحب، ناظم صاحب اور آخر میں رئیس جامعہ 

 حضرت مفتی صاحب نے مفصل بیان اور ہدایات بیان کیے اور اسباق شروع ہوئے۔

 بزم ادب

 کے کرنے پیدا استعداد کی ابلاغ موثر میں معاشرے اور نبھانے داری دین کی دعوت کی ذمہاگست :  6 •

ور ان ا جائے یا سکھا بھی سلیقہ کا وتحریر تقریر طلباءکو کہ ہے کی بندی منصوبہ نے انتظامیہ کی جامعہ لیئے

 میں پڑھائی کی ان اور جائے لائی بھی وسعت میں معلومات ،طلباءکی جائے کیا پیدا بھی مطالعہ ذوق میں

 وار ہفتہ ،یہ ہے تا ہو انعقاد کا ادب پربزم سطح کی س کلا ہر بھر سال چنانچہ جائیں بھرے بھی رنگ کے تنوع

 کی پروگراموں طلباءکو میں ںن بزموا ہیں۔  چڑھتے پروان مقررین اچھے جہاں ہیں نرسریاں وہ بزمیں

 بھی مشق کی خوانی نظم اور خوانی نعت ، ءخوانی ثنا اور ہے ملتا موقع کا سیکھنے بھی ڈھنگ کا نظامت و نقابت

 جتنے لیے کے دین عالم ایک یوں ہے ہوتی نصیب بھی سعادت کی تلاوت اور قرات و ،تجوید ہے ہوتی

 باقاعدگی سلسلہ کا بزموں وار ہفتہ لیے کے ءکو مزین کرنےطلبا سے ان ہیں ف اوصا ضروری اور بنیادی

 سے وجہ کی جن ہیں تے ہو منعقد مقابلے میں آخر کے ۔ سال ہے رہتا جاری سے ضبط و نظم اور ،تسلسل

 ان وہ ہیں جاتے دیے موضوعات مختلف ،طلباءکو ہے جاتی ہوکی فضا پیدا (competition) مسابقت

 کہنہ ہی خود پھر اور ہیں کرتے مرتب خود ،خطبات ہیں کرتے ،تیاری ہیں کرتے مطالعہ پر موضوعات

  ۔ ہیں کرتے خیال اظہارز پرطر خطباءکی ماہر اور مشق

نظامی کے طلبہ و طالبات کا پہلا انفرادی بزم ادب منعقد کیا گیا۔ تمام طلبہ و طالبات اگست: درس  6 •

نے اپنی اپنی کلاس میں بزم ادب میں حصہ لیا۔ اور مختلف موضوعات پر بیانات ہوئے اور حمد و 

 نعت اور قراءت کا بھی مقابلہ ہوا۔

 پہلا ماہانہ جائزہ: 

پانچ )دو بڑے امتحانات اور تین جائزے( امتحانات اگست: شعبہ درس نظامی کے سال میں  13 •

ہوتے ہیں ۔ چار ماہی اور سالانہ امتحان ایک ہفتہ جبکہ جائزہ ایک دن تمام کتابوں سے ایک ایک 

کا پہلا جائزے کا انعقاد ہوا اور ایک ہفتہ  14اگست کو تعلیمی سال نمبر  13سوال پر مشتمل ہوتا ہے۔

 اگست کو کیا گیا۔ 18کا اعلان نتیجہ تیار کرکے نتائج کے اندر

 شب مذاکرہ

اگست :شب مذاکرہ شعبہ درس نظامی کے طلبہ کے فکری و روحانی تربیت کا ایک حصہ ہے۔  18 •

سال میں چار شب مذاکرے ہوتے ہیں جن میں طلبہ کی روحانی تربیت پر مشتمل ایک مجلس کا انعقاد 

 تربیت پر مشتمل سال کے پہلے شب مذاکرہ اگست کی رات کو طلبہ کی فکر و روحانی 18کیا جاتا ہے۔ 

کا حسب معمول انعقاد کیا گیا۔ جس میں حضرت مفتی صاحب نے طلبہ کے ساتھ اخلاقی، روحانی 

 تربیت پر سیر بحث گفتگو کی۔اور طلبہ نے تمام سرگرمیوں میں حصہ لیا۔

 تعطیلات عید الاضحیٰ

یٰ کی تعطیلات دی گئیںاگست : تفریح اور اسباق کے بعد طلبہ و طالبات کو  18 •

چ

 

ض

۔آخر میں عید الا

دن  15اگست سے  20ناظم صاحب نے ہدایات بیان کر کے طلبہ کو رخصت کردیا گیا۔۔ تعطیلات 

 ستمبر بروز منگل ہوگی۔ 4۔ دوبارہ حاضری اور اسباق تھیںپر مشتمل 

 

 

ن تعلیمی سوسائٹی
ٓ

 تبلیغ القرا

 ورکشاپ

سوسائٹی کے زیر اہتمام مدرسہ تعلیم القرآن میاں گجر میں تربیتی جولائی : تبلیغ القرآن تعلیمی  29 •

 ورکشاپ کا انعقاد کیا گیا جس میں ٹریننگ کی ذمہ داری مولانا لقمان احمد صاحب نے ادا کی۔

 جائزہ

احمد صاحب نے شعبہ اطفال جامعہ کی جولائی کو سوسائٹی کے نگران اعلیٰ مولانا لقمان  30،31 •

 ۔دیںکلاسز کا جائزہ لیا اور اساتذہ کو ہدایات تمام  مرکزی شاخ کی

 کوئز مقابلہ

 6 جس میں سوسائٹی کے  اگست :سوسائٹی کی زیر انتظام ایک پر وقار کوئز مقابلے کا انعقاد کیا گیا 11 •

طلبہ نے شرکت کی۔ کوئز مقابلے میں اول آنے والے مدرسے کے طلبہ کو کے شاخوں  مدارس کی

 انعامات سے نوازا گیا۔

 میٹنگ

اگست : سوسائٹی کے لیے ایک فعال ٹیم تشکیل دی گئی جو سوسائٹی کے انتظامات اور معمولات کو  1 •

 احسن انداز سے چلائیں گے۔ اور اس کی مناسبت سے امیر صاحب سے تفصیلی میٹنگ بھی ہوئی۔

کو طلبہ سے  جولائی : شعبہ اطفال کے تمام اساتذہ کے لیے تربیتی شوریٰ کا انعقاد ہوا جس میں ان 28 •

 دی گئی۔

 
 

 ٹیسٹ لینے کے حوالے سے بری 

 اگست کو شعبہ اطفال کے تمام کلاسز کا ٹیسٹ ہوا جس میں تمام طلباء کا امتحان لیا گیا۔ 11 •

 

 

 

 

 تنظیمی سرگرمیاں

 دو ماہی ناظمین اجلاس

سالہ علم دین جولائی :  دو ماہی ناظمین اجلاس منعقد ہوا جس میں مختلف تعلیمی سلسلے جیسے یک  21 •

کورس، فاضل و فاضلہ دینیات کورس وغیرہ کے لیے دعوت کے بارے میں تفصیلی گفتگو ہوئی اور 

 دعوتی مہم کے لیے تربیت دی گئی۔

 شب مذاکرہ

اگست : بعد از عشاء مقننہ اور منتظمہ کمیٹی کی  فکری و روحانی ، اصلاح و تربیت کے لئے مجلس شب  11 •

شعبہ جات کے عہدیداران اور منتظمہ افراد نے بھر پور شرکت کی اور مذاکرہ منعقد ہوا۔ جس میں 

 بعض اہم امور پر تبادلہ خیال اور میٹنگ بھی ہوئی۔

 تربیتی و تنظیمی ٹوور

اگست:مقننہ، منتظمہ کمیٹی اور اہم اراکین کے لیے دو روزہ ٹوور منعقد کیا گیا جس میں میاندم  24 •

  صاحب کے ساتھ فکری و تربیتی نشستیںحضرت مفتی سوات میں دو دن گزارے۔ ان دو دن میں

 بھی ہوئیں اور مختلف پہلوؤں سے اراکین کی ذہن سازی کی گئی۔

 خادم ویلفئیر سوسائٹی

 میٹرک نتائج:

 ر  سوسائٹی کی جانب سے  •
ت

ئ

ي
ت لف

خادم و

th

9  

th

کلاس کے طلباء و طالبات کے لے فری نتائج کا اہتمام 10

 طلباء و طالبات کو نتائج بتائے گئے۔سے زائد  300کیا گیا جس میں 

 سمر کیمپ:

 تھا جس میں خادم کی د کیا گیا جو دو ہفتوں پر مشتملجولائی : خادم کی طرف سے سمر کیمپ کا انعقا 2 •

رزصاحبان جس نامور لیکچررٹ کی تربیت دی گئی۔طرف سے بچوں کو مختلف لیکچرز اور مارشل آ

 Director IT،جناب ملک نیاز صاحب  UET Peshawarمیں جناب انجینئر فہیم صاحب 

PMC جناب شکیل احمد صاحب،SS 1122اور سجاد احمد Trainerمختلف عنوانات وغیرہ نے

اختتامی پروگرام ہوا جس میں بچوں میں اسناد تقسیم  کیمپ کا جولائی کو سمر 14پر بچوں کو تربیت دی۔

 کی گئی آخر میں حضرت مفتی صاحب نے اختتامی کلمات اور دعا فرمائی۔

 چرم قربانی مہم اجلاس

سے چرم قربانی مہم کے حوالے سے ایک میٹنگ منعقد ہوئی  کے تعاون اگست: شعبہ تنظیم  18 •

 جس میں اس مہم کی کامیابی کے لیے مختلف انتظامی امور حوالہ کیے گئے۔

 خادم ووکیشنل سنٹر

 نئی کلاسز کا آغاز

جس میں طالبات کو مختلف ہنر دن ہیں۔ 40نئی سلائی کلاس شروع کیا۔ جس کا دورانیہ  سےجون 25 •

ي ہ اورٹیپنگ ورک جیسا کہ سلائی ،کڑ

 

 ش
ئ
 سکھائی گئی۔ھائی،کر

اس کے علاوہ تین ماہ پر مشتمل سپیشل کورس کلاس کا آغاز کیا گیا جس میں تقریباً بارہ طالبات نے  •

طریقے سے لے کر برقعہ ،سکارف اور مختلف  سپیشل کلا س میں بچیوں کو سلائی کے بنیادی حصہ لیا۔

 ڈیزائن کے کپڑوں کی سلائی سکھائی جاتی ہیں۔

 سالانہ دستکاری نمائش

پرکام جاری وساری  سالانہ دستکاری نمائش کے لیے  سٹاف اور ورکرز نےمختلف نمونے تیار کرنے •

 کام  کامہے جس میں سلائی کے مختلف 

 

 
 

چ

ي ہ  کام  اور کڑھائی و ٹ

 

 ش
ئ
 شامل ہے۔،کر

وکیشنل سنٹر میں عید کے لیے مختلف آرڈرز تیار کیے گئے جس میں سادہ سوٹ سے لیکر ڈیزائن خادم  •

 کپڑے تیار کیے گئے۔والے سوٹ ،برقعے اور بچوں کے لیے 

 العلم اکیڈیمیا جونیئر سکول

 جولائی

جس میں مختلف اہم روزہ ٹریننگ کا انعقاد کیا گیا  15اساتذہ کی تدریس میں بہتری لانے کے لیے  •

 ، آڈیو اور ویڈیوز پیش کیے گئے۔

 موضوعات پر لیکچرز، پریز

تمام مڈ ٹرم اور فائنل ٹرم کی کاپیاں اور اس میں درج تدریسی مواد کو ماہرین تعلیم سے چیک کروایا  •

نما  گیا جس کا مقصد ایک طرف تو معیاری مواد بچوں تک پہنچانا  تھا تو دوسری طرف بچوں کی نشو و

 کے مطابق مواد کا لیول چیک کرنا تھا۔

کا انعقاد کیا گیا جس میں  خادم ویلفیئر سوسائٹی کے تعاون سے علاقے کے بچوں کے لیے سمرکیمپ •

 ہمہ جہت نوعیت کے عنوانات پیش کیے گئے۔

 اگست

 ستمبر ٹیسٹ کے لیے تیاری مکمل کی گئی اور پرچے مکمل کیے گئے۔ •

سوسائٹی کے تعاون سے ایک  اکیڈیمیا سکول میں خادم ویلفیئراگست کے حوالے سے العلم 14 •

 عوامی پروگرام کا انعقاد کیا گیا جس میں مقررین نے مسلمانوں کی قربانیوں کا ذکر کیا۔ آخر میں

 مفتی محمد ایاز صاحب نے پرچم کشائی کی اور دعا فرمائی۔

 ۔سٹاف کی کمی پورا کرنے کے لیے نئے اساتذہ کو بھرتی کیا گیا  •

 سکول کی انتظامیہ کی میٹنگ کے مطابق نئے طلباء کو داخلہ دینے کی مہم شروع کرنے کا فیصلہ کیا گیا۔ •

 سکول کی عمومی  سجاوٹ اور چمن کی خصوصی تزین کے لیے مستقل مالی کی خدمات حاصل کی گئیں۔ •

 طلباء کی طرف سے جمع شدہ سمر ٹاسک چیک کیا گیا ۔ •

 پر خصوصی ٹریننگ دی گئی۔ ECEاساتذہ کو  •

 


